
Pesh Lafz

Assalamo alaikum warahmatuLLAHi wabarakatuh,

Kutub beeni aur mutala’ ka shouq qomo ki taraqqgi main intihai eham
kirdaar ada karta hay. Agwaame aalam main jis andaaz say ye shouq apni
jaga bana chuka hay, is aetaybaar say hamari goum ko abhi bohat mehnat
karna hay. Albatta ye baat arz karna bhi nihayat zaroori hay kay is silsilay
main mukhtalif idaaro nay kaam shuroo kardiya hay. “Gohar e Hikmat”
kay naam say targhibe mutala’ ka ye silsila 2011 say jari hay, aisi hi aik
choti si koshish hay takay goum main shouq e mutalia’ ujagar kiya jaey.

Green Island Youth Forum ki khuwahish hay kay bachoo aur nojawano
main shouqe e mutalia’ ko farogh denay kay liye apni saee wa koshish ki
jaay. Is silsilay ko agay bar’hatay howay is baar bhi is kitabchay kay liye
mawaad ma’roof kitab “Muntaha Al-Aamal” say liya gaya hay. lis kay
musannif, Sheikh Abbas Qumi hay. Is kitaab main maullif nay Seerat e
Masoomeen (as) ko mukhtalif unwanat kay tehat umdagi say tasneef kia
hay. Urdu daan tabqgay kay liye zuban ki salasat kay paishe nazar asl matn
say tagaabul kartay howe kaiee magamaat par urdu tarjumay main
islahaat bhi ki gaeen hain.

Mutalia’ay main ghour talabi kay unsur ko baagi rakhnay kay liye
mukhtasir kitabchey ki surat may kuch sawalat bhi diye gaye hay takay
dauran e mutalia’ay in sawalat kay jawabat ko hasil karnay kay liye
tawaj’ja bhi baqi rahay.

Kamsin nojawano kay shouq ko dekhtay howay kam az kam 12 saal ki umr
tak kay larko aur larkio ko is program main shamooliat ka ehal garar diya
gaya hay aur sath hi sath ziada say ziada umr ki had hata kar har umr kay
mard o khawateen ko is program main shirkat ki dawat di gaee hay.

Baradaraane anjumand gibla Maulana Syed Hashim Abbas Zaidi aur
Maulana Qamar Ali Lilani sahibaan ka nihayat hi shukar guzaar hon kay
jinhoo nay na sirf is project ko mukammal tor par sambhala balkay
nihayat hi khoobsoorti aur nafasat kay sath is mushkil kaam ko payae
takmeel tak pohunchaya.

Khudawande muta’aal say dua go hon kay wo inki taufeeqaat main izaafa
farmaey aur ham sab ko naasiraane Imam (as) main shamil farmaey.

Was-Slaam

Maulana Ghulam Raza Roohani

Mugaddima

Tamam tareefain us Allah ke liye hain jo tamam jahanon ka Parwardigar
hay, aur durood o salaam ho tamam Ambiya (as) o Mursaleen (as) ke
sardar, hamare Aaga o Nabi Hazrat Abul Qasim Muhammad bin
AbduLLAH (saww) par aur Aap (saww) ke pakeeza aur tahir Ahlaybait (as)
par.

Yeh baat azhar min-ash-shams hay ke Islam ke ahkaam kisi khaas zamana
ke sath makhsoos nahin, balkay yeh ahkaam har zamana ke liye aam aur
hamah geer hain aur in mein dawaam o baqaa ki sifat payi jati hay.
Chunanchay Hazrat Muhammad (saww) ka halal, gayamat tak halal aur
Aap (saww) ka haraam, gayamat tak haraam hai.

Yeh bhi bilkul wazeh amar hay ke zamana-e-ghaybat main, jab Imam
Muntazar (ajtf) parda-e-ghaybat mein hain, Islam ko mu‘attal karna ya is
ki shari‘at o ahkaam ko intezar ke ‘unwan ke taht tark kar dena kisi surat
jaa’iz nahin. Balkeh deegar tamam zamanon ki tarah, is daur mein bhi
Islam ke ahkaam ko zindagi ke tamam sho‘bon mein nafiz karna, aur
infiradi, ijtima‘i, siyasi, jihadi aur deegar zimehdariyon ko pora karna
wajib o zaruri hai.

Jaisa ke Shaikh Muzaffar (quddisa sirruhu) farmate hain:

Yeh baat jaan leni chahiye ke is musleh aur nijaat dahinda (Mehdi (ajtf))
ke intezar ka matlab yeh har-giz nahin ke musalman apne deeni faraa’iz,
nusrat-e-deen, jihad, ahkaam-e-shari‘at par amal aur Amr bil Ma‘roof wa
Nahi ‘anil Munkar ke silsile mein haath par haath dhare beth jaen. Balkeh
musalman har zamane mein in ahkaam par amal karne ka mukallaf hai.
Us par laazim hai ke saheeh tareeqay se ahkaam-e-LLAHi ko pehchanay
aur unpar amal kare, aur jahan tak us ki istita‘at ho, Amr bil Ma‘roof aur

Nahi ‘anil Munkar anjam de. Kionke har aik nigahban hay aur har ek se
apni ra‘iyyat ke baare mein sawal hoga.

Isi tarah Sheikh LutfuLLAH Safi Gulpaaygaani (daam ziLLAH ul-‘aali)
farmate hain:

Yeh baat bhi wazeh honi chahiye ke intezar ka matlab yeh nahin ke kuffar
o fujjar ko khula maidan day diya jaaye, unhein umoor par qabiz hone
diya jaye, unke sath saaz-baaz ki jaye, Amr bil Ma‘roof wa Nahi ‘anil
Munkar aur islaahi iqgdaamaat ko tark kar diya jaye. Yeh kaisay jaa’iz ho
sakta hay kay jab unke sharr ko dafa karne ki qudrat ho to unhein apne
haal par chhorr diya jaye? Yeh kaam to ‘aql, nagl aur ijma‘-e-Muslimeen
ki ro se ma‘siyyat hai.

Kisi ‘aalim ne yeh nahin kaha ke zamana-e-ghaybat mein takaalif saaqit
ho jaati hain, nah hi riwayaat mein is ki koi daleel milti hai. Balkay aayaat
o riwayaat se is ke bar-khilaf saabit hota hai ke is daur mein ahkaam ki
baja aawri ki takeed aur zyada ho jaati hai, aur deeni waza'if ki anjaam
dehi mein mazeed ehti‘maam ki targeeb di jaati hai’.

Balkay wagia yeh hay ke khud ghaybat-e-Imam (ajtf) aur marhala-e-
intezar baaz deegar makhsoos zimaydariyon aur faraa’iz ka tagaza karta
hay, jo ‘umoomi Islami wajibaat ke ilawa mazeed taur par ahl-e-ieeman
ke zimma ‘aaid hotay hain.

Yahi kitaab Wazifat-ul-Anam fi Zaman Ghaybat-ul-Imam isi gisam ki
zimmedariyon, faraa’iz aur waza’if ki wazahat kay liay hay, aur yeh bayan
karti hay ke zamana-e-ghaybat mein musalmanon par ieemaan, infiraadi
zindagi, ijtima‘i maidan, siyasat aur jihad ke silsilay main kia kia umoor
laazim aatay hain, aur yeh ke hum muntazireen ko Imam Hujjat bin al-
Hasan al-Mahdi (ajtf) ke sath apna ta‘alluq kis tarah rakhna chahiye.

A S il 4

Yeh kitaab hamare jaleel-ul-qadr ‘ulama-e-barguzida mein se ek azeem
‘aalim, Hazrat Ayatullah Mirza Muhammad Taqi Al-Moosavi Isfahani
(quddisa sirruhu) ki tasneef hai, jo Kitaab Mikyal-ul-Makaarim fi Fawaid-
ud-Du‘a lil-Qa’im ke mo’allif bhi hain. Unhon ne is kitaab ko Farsi zaban
mein tahreer farmaya tha, jise ba‘d az aan Syed Abu Ahmad Kazmi ne
Arabi zaban mein muntaqil kiya. Tagreeban chodah baras qabl
Mo’assasat-ul-lmam Al-Mahdi (ajtf), Qum Mugaddisah ne Janab Syed
Muhammad Bagir Muwahhid Al-Abtahi ki nigraani mein is kitaab ko
tehgeeq o tangeeh ke bad shaya kiya.

Ab jabke hum isay nai surat aur khoobsurat gaalib mein dobara taba‘ o
nashr kar rahe hain, to Allah Subhanahu wa Ta‘ala ki bargah mein du‘a-
go hain ke jo hazraat hum se pehle is khidmat mein shareek rahe, unhein
behtareen jaza ata farmae, aur is kitaab ko ahl-e-ieemaan, mujahideen-
e-rah-e-hag aur Imam-e-‘Asr (ajtf) ke zuhoor ke liye zameen hamwar
karne walon ke liye naafi‘ o mufeed banae.

Aur hamari aakhri du‘a yehi hay ke:
Tamam hamd us Allah ke liye hai jo tamam jahanon ka Parwardigar hai.

Jami‘yat Al-Ma‘arif Al-Islamiyyah Al-Saqafiyyah

Khawab mein Imam-e-Zamana (ajtf) ki ziyaarat
aur un se guftagu

Ek ba-barkat, roshan aur noorani raat mein aisi raat jo na sitaron se
roshan thi na chaand se munawwar khawab ke ‘aalam mein mujhe apne
Maula, Sahib-ul-‘Asr wa Al-Zaman (ajtf) ki mulagat ka sharaf hasil howa.
Mainay un se arz kiya (mafhoom yeh tha):

Main kya karon ke Aap (ajtf) ke gareeb ho jaaon?

To Aap (ajtf) nay jawaban irshaad farmaaya (mafhoom yeh tha):

Apnay amal ko apne Imam (ajtf) ke amal ke mutabiq bana lo.

Es waqt main ne samajh liya ke jab bhi koi amal anjaam dena chaahun to
pehle yeh dekhuun:

Kya mera Imam is ‘amal ko anjaam deta?

Agar haan, to main bhi woh ‘amal anjaam dun, aur agar nahin, to use
chhorr don.

Phir main ne arz kiya (alfaz yeh hi the):

Yahi to aarzu hay, magar is ke liye taufiq kis tarah haasil hogi?

To Aap (ajtf) ne irshaad farmaaya (bil-alfaz-e-sareeh):

Amal mein ikhlaas ke zariye.

Is ke ba‘d main khawab se bedaar hua, aur is mukhtasar magar gehre aur
pur-ma‘ni kalaam par ghour o fikr karne laga, hatta ke main ne ‘agli
istidlaal aur fikri tajziya ki roshni mein yeh baat paayi ke Ahlulbait-e-
‘Ismat o Taharat (as) ke chahne wale par laazim hay ke woh apne a‘maal
mein apne Imam (as) ki pairawi kare, aur yageen ke sath jaan le ke us ka
‘amal dar-hageegat un buzurg hastiyon ke ‘amal ka tasalsul aur imtidaad
hai jin ke baare mein Allah ‘Azza wa Jall ne farmaaya:

Ul 357805 i) 1 g ACE Candadi Su)
Beshak Allah ka irada yeh hay ke woh tum Ahulbait (as) se har gisam ki

ghandagi ko dour rakhay aur tumhein paak o pakeeza rakhe jaisa ke
paak o pakeeza rakhne ka haq hai.

Kion-kar na ho, jabke woh (Ahlulbait as) Rasool ALLAH (saww) ke ‘ilm ke
sheher se faiziyaab hain, aur us wahy se wabasta hain jo “wa ma yantiqu
‘anil-hawa” yanay “woh apni khuwahish se kalaam nahin karte”, ke
mutabiq sarapa haq hai. Woh apne Jadd-e-Amjad (saww) ke ‘ilm ke saaf
o shafaf chashmah se seraab kiye gaye hain. Wohi Aap (saww) ke waaris,
aur Aap (saww) ke ba‘d zameen par aap ke awsiya o janashin, aur ALLAH
ke bandon par Aap (saww) ke ameen hain, ek ke bad doosra.

Haalankeh is amar mein zarra barabar bhi shak nahin ke yahi hai
tashayyu’ ki hageeqi rooh aur baatin, aur yehi woh noorani raah hai jis ki
buniyaad khud Rasool-e-A‘zam (saww) ne rakhi. Jaisa ke Aap (saww) ne
farmaaya:

1 ssdshad ¢ e K EB GG s T Fes bl OB Al 38,6
Main tumhare darmiyan do(2) giraan-bahaa cheezen chhorr kar ja raha

hoon, Allah ki Kitaab aur apne Ahlulbait (as). Jab tak in dono ko
mazbooti se thamay raho ge, har-giz gumrah na ho ge.

Isi tarah doosre jawab mein ALLAH Ta‘ala ke is irshaad ki taraf ishaara hai:

Keh do ke main ALLAH hi ki ‘ibadat karta hoon, apne deen ko usi ke liye
khalis karke.

Mazeed farmaaya:

z

NP 4 585 L.a.)uJV...)'D LaJL\a MAJ)?LAJ?)JuK

Jo apne Parwardigaar se mulagat ki umeed rakhta hai, use chahiye ke
naik ‘amal kare aur apne Rab ki ‘ibadat mein kisi ko shareek na thehrae.

H":/J'
ARy

Pas kya hamari zimaydaari is ke siwa kuch aur hay ke hum behtareen
waseela ke zariye Allah tak pohnchain, aur us ki mazboot tareen rassi yani
Kitaab ul ALLAH aur Rasool ALLAH (saww) ke Ahlulbait (as) ko thamay
rahen, aur apne a‘maal mein sab se a‘laa ‘amal ko apnaain?

Aur woh ‘amal jaisa ke farmaaya:

! NP R PP 221 %
C)ﬁ)/-]gw‘wria.adp)jeab
Pas tum bhi intezar karo, main bhi tumhare sath intezar karne walon
mein se hoon.

Isi ke sath sath hum fitne se bhi ALLAH ki panaah chahte hain, jaisa ke us
ne farmaaya:

Yz «

7 P 6 .. S G2 2 o6
A8 e 1,08 Sid) Erad VAZS 14515
Aur us fitnay se daro jo tum mein se sirf zaalimoon par hi makhsoos nah
hoga (balkeh sab ko apni lapait mein le lega).

Aur hamari aakhri du‘a yahi hai ke:

Tamam tareef ALLAH hi ke liye hai jo tamam jahanon ka Parwardigaar
hay, aur durood ho Muhammad (saww) aur un ke tahir o pakeeza
Ahlulbait (as) par, aur ALLAH ki la‘nat ho un ke tamam dushmanon par.

Syed Muhammad Bagir bin Al-Murtaza Al-Muwahhid Al-Abtahi

Mozsf"
ro:Jwr "

Tamam tareefain ALLAH Rabb-ul-‘Aalameen ke liye hain, aur durood o
salaam Khatam-ul-Mursaleen (saww) aur un ki Ma‘soom (as) Aal par ho,
bilkhusoos hamare zamane ke Imam, Khatam-ul-Wasiyyeen (as) par, aur
ALLAH ki la‘nat un sab ke dushmanon par hamesha hamesha ke liye.

Amma bad, Arzu’on aur tamanno’on ka ghareeq (Muhammad Tagqi bin
‘Abd-ur-Razzaqg Al-Moosavi Al-Isfahani) afa-LLAHu ‘anhuma apne ieemani
bhaiyon se kehta hay:

Main ne is mukhtasar kitaab mein kuch amaal ko jama‘ kiya hai jinka
‘unwan hay:

alea&ilooladcoloaiiolal ames diss
Yani Hazrat Hujjat Ibn Al-Hasan (ajtf) ke zamana-e-ghaybat mein
mo’mineen ki zimaydariyan.

Yeh chawwan (54) umoor (abwab) hain jin par mo’mineen ka pabandi
karna aur unpar ‘amal karna munaasib hay.

Pehla Amar: Aap (ajtf) ki judai aur unpar hone wale mazalim par
ghamgeen hona. Al-Kafi mein Imam Sadiq (as) se riwayat hai ke Aap (as)
ne farmaaya:
1% ’f. / 2, w4293 Pt 3.3 9%
VA28 S p 2l D
Jo shakhs hamare liay maghmoom ho, aur hamare mazloom hone par
ghamgeen ho, to us ki saans bhi tasbeeh ki manind hay.

Doosra Amar: Huzoor-e-Purnoor, Sahib-ul-‘Asr waz-Zamaan (arwaahuna
fidaah) ke zuhoor-e-pur-shaukoh aur unke faraj-e-mugaddas ka chashm-
barah rehna.

rerr/rde
[15]




Kamaal-ud-Deen nami mu‘tabar kitaab mein Imam Muhammad Taqi (as)

se marwi hai ke Aap (as) ne farmaaya:
2 28 > 3 e |18, LAY S 5% P 1 s NS 1E elewn 6
er5 93 G SN T 3,58 BT atiE GERE T Lad s i) G e i &)

Beshak hum Ahlulbait (as) mein se Qa’im (ajtf) wohi Mahdi (ajtf) hain
jinka un ki ghaybat ke doran intezar kia jana laazim hai, aur un ke
zuhoor-e-mas‘ood ke ba‘d un ki ita‘at wajib hai, aur woh meri aulaad
mein se teesre hain... (aakhir-e-hadees tak).

Ameer-ul-Mu’mineen (as) se riwayat hay ke aap (as) ne irshaad farmaaya:
") S B 5 85 ) (LS

Ibaadaat mein sab se afzal ibaadat sabr karna aur Faraj-e-Mubarak ka
intezaar karna hay.

Aik aur hadees mein Imam Sadiq (as) se marwi hai ke Aap (as) ne farmaya:

USRI PAA RGN S S H ORI
Tum mein se jo shakhs is amr-e-azeem (ya‘ni zuhoor-e-Imam ajtf) ka
intezar karte howay dunya se rukhsat ho jaye, to woh us shakhs ki
manind hai jo Qaim (ajtf) ke saath un ke khaimah-e-sa‘adat mein
mojood ho

10t/ ot st es] v U™
AT

NP oreh

Bandah (mualif) ne is mauzoo ko deegar wazaif ke saath apni tasneef
Mikyal-ul-Makarim mein bohot bast o tafseel se bayan kiya hay.!

Teesra Amar: Un ke firaaq aur un par guzarnay wali museebaton par girya
kunaan hona.

Chunancha Kamal-ud-Deen mein Imam Sadiqg (as) se marwi hay kay Aap
(as) nay irshaad farmaya:

it ed

56 LIRS G 0 o 8 2535 o G A e b5

Ba-khuda! Tumhara Imam (ajtf) tumhari hayat kay barson ghaib rahega,
aur tumhain zaroor aazmaya jaayega yahan tak ke log kahain gay: woh
to wafat pa gaye ya halak ho gaye, daykhain kis waadi mein chale gaye,
aur unki judai mein mo’minon ki aankhen zaroor ashk rez hongi.

Imam Raza (as) se riwayat hai ke Aap (as) ne farmaya:
P s | ool /3/’00///0//’// -’ i’ Zr i mf:s/
%«a@‘;ﬁ%):dhﬂ@gc&gv&)‘@ ,cbu@(wuﬁ

Jo shakhs hamari museebaton ko yaad kare, aur jo zulm hum par rawa

rakha gaya us par girya kare, to woh Qayamat ke din hamare saath
hamare darje mein hoga.

Choutha Amar: Tasleem o Raza aur farman bardari ikhtiyar karna, neez
Aap (ajtf) ke zuhoor-e-agdas ke maamlay mein ta'jeel se kaam na lena.

Is say muraad yeh hai ke Aap (ajtf) ke zuhoor-e-mubarak ke maamlay
mein yeh pochna tark kar diya jaye ke 'aisa kion howa, aur kis liay?',

balkay jo kuch Aap Ahlulbait (as) ki jaanib se sadir ho, uski sehhat par
mukammal yageen rakha jaye aur usay 'Aain-e-hikmat jana jaye.

Chunanchay Kamal AI-Din nami jaleel-ul-gadr kitaab mein Imam
Muhammad Taqi (as) se marwi hai ke Aap (as) ne irshad farmaya:

e ’La'ybc “/U:,cd,"j ,’:jcd).:ig ’ic&;@;‘d@ju\"&‘ﬁ

Z 4 £

5 -, ”:
M

qu 236Graded 3 uﬁ« canlde LELL,"%TU,"S‘ 5585 A.J AT

P

£

uan"kaJl"’b;.;J\ e &liUEE it S S i 330 24

AST51853155, 55 03 80 4,8588:0 6 S 8 0 G el a3 531 G I EIE SR

_i

B3aT2),k5 AT W69 0 S0 2 205 W0 ATE caalal el B
PRI G AR PR AN NN G [ IR PR
| O b 55 Bkt i 6,58

Beshak mere baad Imam mera beta Ali (as) hay, unka amr mera amr
hay, aur unka qoul mera qoul hay, aur unki ita‘at meri ita‘at hay. Aur
unke baad Imam unka beta Hasan (as) hay, unka amr unke walid ka amr
hay, neez unka goul unke walid ka goul hay, aur unki ita‘at unke walid ki
ita‘at hay. Phir Aap (as) khamosh ho gaye. To may nay arz ki: Yab-na
Rasool-ul- ALLAH (saww), Hasan (as) ke baad Imam kaun hain? To Aap
(as) shiddat se girya farmane lage, phir farmaya: Hasan (as) ke baad
unka beta Qa’im bil-Haqq, al-Muntazar (ajtf) Imam hay. To may nay arz
ki: Yabna Rasool ALLAH (saww), unhein Qa’im (ajtf) kion kaha gaya?
Farmaya: Is liye ke woh aisay waqgt mein giyam karenge jab unka zikr mit
chuka hoga aur unki imamat ke gaileen ki aksariyat murtad ho jaayegi.
To may nay arz ki: Aur unhein Muntazar kion kaha gaya? Farmaya: Is liye

ke unki ek toulani ghaybat hogi jiske din bohot zyada honge, to us mein

mukhliseen unke khurooj ka intezar karenge, aur shak karne walay uska

inkaar karenge, aur inkaar karnay wale unkay zikr ka mazaaq urrain gay,

aur (zuhoor ka) waqt muqgarrar karne wale ghaybat ko jhutlayenge, aur

is mein jald bazi dikhane wale halak ho jaayenge, aur sirf tasleem karne
wale nijat paayenge.

Paanchwan Amar: Unke aali rutba tak apne amwaal ke zariay rasaiee
hasil karna. Yani unki khidmat mein (maali) hadya pesh karna.

Chunanchah Al-Kafi nami mo’tabar kitaab mein Imam Sadiq (as) say
marwi hay ke Aap (as) ne arshad farmaya:

Allah Ta‘ala ko kisi cheez se itni muhabbat nahi jitni Imam (as) ki
khidmat mein dirham pesh karne se hay, aur beshak ALLAH Ta‘ala is
dirham ke badle Jannat mein us ke liye Ohad pahaarr ke barabar sawab

ata farmata hay

-
¢

Phir Aap (as) ne farmaya:

Beshak ALLAH Ta‘ala apni kitaab mein farmata hay: Kon hay jo ALLAH ko
achha qarz de, taake woh use us ke liye kai guna barha de?

Farmaya:

Ba-Khuda! Yeh aayat khaas tor par Imam (as) ki khidmat mein maal pesh
karne ke baare mein hay

Ab jabke Imam (ajtf) ghaybat mein hain, mo’min ko chahiye ke woh maal
jo us ne un ke liye silah aur hadiya garar dia hay, use aise moqgon par
kharch kare jahan un ki raza shamil ho, maslan woh usay un kay saa-leh
aur wafaadaar doston par kharch karay. Chunanchay Bihar Al-Anwar
mein Kamil Al-Ziyarat ke hawalay se nagal howa hay ke Imam Musa bin
Ja'far (as) ne farmaya:

£ -

Uillo JE 30t 33 (53 QIS 0 EC Eisa s 3365 5200 S0in g e

EETBRT AR LN A2 T PP
Jo shakhs hamari ziarat karne ki isti’taat na rakhta ho, to wo hamare
saa-leh muhibbaan ki ziarat karay, us ke liay hamari ziarat ka sawab
likha jay ga. Aur jo shakhs hum tak silah pohchanay ki isti’taat na rakhta
ho, to woh hamaray saaleh muhibbaan tak silah pohnchaay, us ke liay

hum tak silah pohnchanay ka sawab likha jaay ga

Chahata Amar: Aap (ajtf) ki salaamati ki niyat se Imam (ajtf) ki janib se
sadaqgah dena. Jaisa ke yeh amr kitab Al-Najm Al-Sagib mein tafseel se
bayan kiya gaya hay.?

Satwan Amar: Aap (ajtf) ke awsaaf-e-hamida ki ma’rifat haasil karna, aur
kisi bhi haal mein Aap (ajtf) ki nusrat ka pukhta azm rakhna, neez Aap
(ajtf) ke firag-e-alam-naak par girya o zaari aur galbi takleef mehsoos
karna. Jaisa ke yeh amr bhi kitab Al-Najm Al-Sagib mein tafseel ke saath
mazoor hay.?

Aathwan Amar: ALLAHA Azza Wa Jal se Aap (ajtf) ki ma’rifat ka sawaal

karna. Chunanche Al-Kafi, Kamal Al-Din aur doosri kutub mein Imam
Sadiq (as) se marwi yeh dua parrhi jaye:

-

Ay ALLAH! Mujhe apni zaat ki ma’rifat ata farma, pas agar tu ne mujhe
apni zaat ki ma’rifat na karai to main tere Nabi (saww) ko na pehchaan
sakun. AAy ALLAH! Mujhe apne Rasool ki ma’rifat ata farma, pas agar tu
ne mujhe apne Rasool (saww) ki ma’rifat na karai to main teri Hujjat

(ajtf) ko na pehchaan sakun. Ay ALLAH! Mujhe apni Hujjat (ajtf) ki
ma’rifat ata farma, pas agar tu ne mujhe apni Hujjat (ajtf) ki ma’rifat na
karai to main apne deen se gumraah ho jaoonga.

Nauwan Amar: Imam Sadiq (as) se marwi is dua ko pabandi se parhna jo
Kamal Al-Din mein warid howi hay, aur woh yeh hay:

Ay ALLAH! Aay Rahman! Aay Raheem! Aay dilon ko phairnay waalay!
Mairay dil ko apne deen par sabit gqadam rakh

Daswan Amar: Apni istitaat ke mutabiq Aap (ajtf) ki niyabat mein

gurbaniyan pesh karna. Jaisa ke yeh amr bhi Al-Najm Al-Sagib mein
mazkoor hay.3

Gyaarwan Amar: Aap (as) ka Ism-e-Mubarak zikr na karna, jo ke Rasool
ALLAH (saww) ke Ism-e-girami se mumasil hay, aur is tarah ke algabaat
se yaad karna, jaisay:

Chunanchay, kaseer riwayat mein warid huwa hai ke ghaybat ke zamane
mein Aap (ajtf) ka Ism-e-Khaas lena haram hay.?

Barahwan Amar: Aap (ajtf) ka Ism-e-Mubarak zikar hone par, bilkhusos
lagab "Al-Qaim" sun'ne par, ehtiraman kharra hona. Jaisa ke yeh amar bhi
kitab Al-Najam Al-Sagib mein mazkoor hay.?

Tairhwan Amar: Aap (ajtf) ki riqgab-e-sa‘adat mein jihad ke liye aslaha
tayyar rakhna. Chunancha Bihar Al-Anwar main Ghaybat-e-Nu‘mani ke
hawale se marwi hai ke Imam Sadiq (as) ne arshad farmaya:

Tum mein se har aik Qaim (ajtf) ke zuhoor ke liye zarur tayyari rakhay,
agarche aik teer ke zariye hi sahi. Pas beshak jab ALLAH Ta‘ala is ki niyat
mein yeh irada jane ga to mujhe umeed hay ke is ki umr mein takheer
farma dega takeh woh Aap (ajtf) ka zuhoor paa le

Chaudhwan Amar: Muhimmat mein un ke wasile se bargah-e-ILLAHi
mein iltija karna, aur Ap (ajtf) ki khidmat mein istighasay ke khutoot

(arizay) irsaal karna. Jaisa kay in khutoot ka matn Bihar Al-Anwar mein
warid howa hay.?

Pandrahwan Amar: Duaon mein ALLAH Ta‘ala ko un ki gasam dena, aur
haajat rawaiee ke liye unhen shafi banana. Jaisa ke yeh amar Kamal Al-
Din mein mazkoor hay.?

Solhwaan Amar: Din-e-haq par sabit gadam rahna, aur batil da‘won ki
pairawi na karna. Is ki wajah yeh hay ke zuhoor-e-aqdus, Sufyani ke
khurooj aur asmani cheekh se gqabl wugo pazeer nahin hoga. Channachah
kaseer riwayaat mein warid howa hay:

Itminan ikhtiyar karo jab tak asman say nida na a jaay, aur zameen

(Baida kay pas lashkar ko) nigal na lay

Neez Bihar Al-Anwar mein “Ghaybat e Toosi” ke hawale se marwi hay ke
Imam Raza (as) ne irshad farmaya:

Rajab ke mahine men asman se teen(3) awaze a'engi, un men se ek
awaaz ye hogi: Khabardar! Zalim qoum par ALLAH ki lanat ho. Aur dusri
awaaz ye hogi: Qayamat qareeb aa gai aay mo’mineen ke giroh! Aur

teesri awaaz ye hogi: Unhen suraj ke gareeb ek numaya jism dikhaya
jaye ga ye Ameer-ul-Mu’mineen (as) hain jo zalimon ko halaak karne ke
lie palat gay hain.

Ek dusri hadees men warid howa hai: Beshak Jibraieel (as) Mah-e-Ramzan
ki teesveen(30) shab ko aisi nida dainge, jisay tamam makhlooq sunay ge:

R IR A
Beshak Haqq ‘Ali (as) aur un kay shion ke sath hay

Aur usi din ke aakhir main Iblees nida day ga:

BRI EA R
Beshak Hagqg Usman aur us ke pairo karon ke sath hay

Pas us wagqt batil-parast shak men par jaain ge.?

Ek doosri hadees mein aasman se Hazrat Jibraieel (as) nida denge jisay

tamaam ahlay zameen sunain ge:

Khabardaar! Beshak ALLAH ki Hujjat (ajtf) BaituLLAH ke paas zahir ho
gaye hain, pas tum unki pairavi karo.

Kamaal-ud-Deen mein Imam Sadiq (as) se marwi hai.

Sab se pehle jo Q’aim (ajtf) ki bai‘at karain ge woh Jibraieel (as) honge.
Woh ek safaid parinday ki soorat mein utarenge aur Aap (ajtf) ki bai‘at
karain ge. Phir ek paon BaituLLAH Al-Haraam par aur doosra paaon Bait
Al-Mugaddas par rakhain ge. Phir aisi buland awaaz se nida dainge jise
tamaam makhlooq sunay gi: ALLAH ka hukm aa gaya, pas is mein jaldi na
karo.

Ek doosri hadees mein hai:

Pas ALLAH Tabarak wa Ta‘ala ek hawa bhaijay ga jo har waadi mein nida

degi: Yeh Mahdi (ajtf) hain, yeh Dawood (as) aur Sulaiman (as) ke faislay
ke mutabiq faisla karain ge, unhain kisi gawah ki zarorat nahi hogi.

Satrahwaan Amar: Aam logon se kinara kashi ikhtiyar karna:

Chunanchay Kamaal-ud-Deen mein Imam Bagar (as) se marwi hai ke Aap
(as) ne irshaad farmaya:

PR RIS I LR AT A S R LI o

KA U AP VTN SR A AR LA T P IR e

19121/ P o
[25]




HOGTRARCARIT G O Lf;oul,g,ur.»’t‘wu\,d\wumb e

e aile £358 155505 o e fsTs e e K s
Logon par aik aisa zamana aayega jab unka Imam (ajtf) unse ghaib ho
jaayega. Pas us zamane mein hamare amr par saabit gadam rehne
walon ke liye khushkhabri hai. Beshak unka adna-tareen sawaab yeh
hoga ke Baari Ta‘ala unhein nida day kar farmay ga: Mere bandon aur
meri kaneezo! Tum mere raaz par ieemaan laaye aur mere ghaib ki
tasdeeq ki. Pas meri taraf se behtareen sawaab ki basharat qabool karo.
Tum hi mere sachay banday aur kaneezay ho. Main tum se gabool
karunga aur tum se darguzar karoon ga, aur tumhein bakhsh doonga.
Aur tumhari khaatir main apne bandon ko baarish ata karunga aur unse
balaa ko door karoonga, aur agar tum na hotay to main unpar apna
azaab naazil kar deta.

Hazrat Jabir (ra) ne arz kiya: Yabna RasoolaLLAH (saww)! Us zamane mein
mo’min ke liye sabse afzal amal kya hai jis par woh kaarband ho? Aap (as)

ne farmaya:

Zubaan ki hifazat aur ghar mein rehna

Yaani insaan zaruriyat ke siwa logon ki sohbat se kinara kash rahe; kionke
log use uske Imam (ajtf) ki yaad se ghaafil kar dete hain.

Athaarhwaan Amar: Un par salawaat bhejna.

Allah Ta‘ala unke zuhoor mein ta‘jeel farmaaye
Anqgareeb Insha’ALLAH Ta‘ala kuch marwi salawaaton ka zikr aayega.

Unneeswaan Amar: Aap (ajtf) ke faza’il o manaajib ka zikr karna. Is ki
wajah yeh hai ke Aap (ajtf) wali-e-ne‘mat hain aur hum tak pohanchnay
wali tamaam ILAHI ne‘maton ka sabab hain. Jaisa ke maine apni tasneef
“Mikyal Al-Makarim®” Main ne is amr ki wazahat ki hai. Pas wali-e-ne‘mat
ka shukar ada karne ki ek soorat Aap (ajtf) ke faza’il, kamalaat aur
ehsanaat ka zikr karna hai. Jaisa ke Makaarim -Al-Akhlaag® mein Sayyid-
us-Sajideen (as) se Risaalat-ul-Hugooq mein hum par eh-saan karne
walay ke hag mein warid howa hai.

Beeswaan Amar: Aap (ajtf) ke jamaal-e-mubarak ke haqiqi deedaar ke
liye shauq ka izhaar karna. Jaisa ke Ameer-ul-Mu’mineen (as) se marwi
hai ke Aap (as) ne apne seena-e- mubarak ki taraf ishaara kiya aur un
(yaani Imam-e-Zamana (ajtf) ki mulagaat ke shaug mein aah bhari.
(haalanke Saahib Al-Amr (ajtf) us waqgt abhi mutawallid bhi nahi howay
the.)

Ikkiswaan Amar: Logon ko Aap (ajtf) ki ma‘rifat ki taraf da‘wat dena aur
Aap (ajtf) ki, neyz Aap (ajtf) ke aabaa-e-taahireen ki khidmat ki jaanib
bulaana. Chunanche Al-Kaafi naami kitaab mein Sulaiman bin Khalid se
marwi hay ke unhon ne Imam Sadiq (as) se arz kiya: Mere kuch ahlay
khaana hain jo meri baat sunte hain, kia main unhein is amr (yaani
imaamat) ki taraf da‘wat doon? Aap (as) ne irshaad farmaya:

Haan, beshak ALLAH apni kitaab mein farmata hai: Aay ieemaan walon!
Apne aap ko aur apne ahlay ayaal ko us aag se bachaao jiska ieendhan
insaan aur pathar hain.

Baaiswaan Amar: Ghaibat ke zamane mein paish aane wali mushkilaat
par, aur Aap (ajtf) ke dushmanon ki jaanib se takzeeb, ieezaa-rasaanee
aur degar malaamat par sabr karna. Chunanchay Kamaal-ud-Deen mein
Sayyed-us-Shohadaa (as) se marwi hai ke Aap (as) ne irshaad farmaya:

Khabardaar! Beshak jo shakhs un (yaani Imam Mahdi (ajtf) ki ghaibat
mein ieezaa rasaanee aur takzeeb par sabr kare, woh us shakhs ki
maanind hai jo Rasool ALLAH (saww) ke saamne talwar ke saath jihaad
karne walay ki manzilat rakhta ho.

Taeeswaan Amar: Neik a‘maal, jaise tilaawat-e-Quran waghera ka
sawaab Aap (ajtf) ki khidmat mein hadiyah karna.

Chaubeeswaan Amar: Aap (ajtf) ki ziyaarat par’hna. Yeh aakhri do a‘maal
(sawaab hadiyah karna aur ziyaarat) sirf Aakhir-uz-Zamaan (ajtf) se
makhsoos nahi hain, balkay yeh tamaam A’immah (as) ke baare mein
warid howay hain.

Pacheeswaan Amar: Aap (ajtf) ke zahoor-e-agdas mein ta‘jeel ke liye dua
karna, neez Allah Ta‘ala se Aap (ajtf) ke liye fatah wa nusrat talab karna.

Is amal ke beshumaar fawaid o samaraat hain. Mainay in duaaon ko
A’immah Athaar (as) ki riwayaat se jama karke apni Farsi kitaab “Abwaab
Al-Jannat Aadaab Al-Jum‘aat” (Jum‘ah ke Aadaab, Jannaton ke
Darwaazay) aur apni Arabi kitaab “Mikyal Al-Makaarim fi Fawaaid ad-
Du‘aa lil-Qaa’im (ajtf)” mein zikr kiya hai.

Neyz Al-Ehtijaaj naami kitaab mein Imam-e-Zamana (ajtf) se marwi
Tawqee’-e-Shareef mein warid hua hai.

Zuhoor ki ta‘jeel ke liye kasrat se dua karo; kionkay isi mein tumhari
kaamyabi hai

Neyz Imam Hasan Askari (as) se riwayat hai ke Aap (as) ne irshaad
farmaya:

Khuda ki gasam! Woh aisi ghaibat karenge ke us mein halakat se koi
nijaat na paayega, siwaaye us shakhs ke jise ALLAH Un ki imaamat par

saabit gadam rakhe aur unhein Un ke zuhoor ki ta‘jeel ke liye dua ki
taufeeq ata farmaaye.

Pehli Fasal: Chand ad‘iyah o ziyaraat ke bayaan
mein
A’immah Taahireen (as) se jo ad‘iyah khaas taur par Imam-e-Zamana

(ajtf) ke liye warid hoei hain, woh bahut zyada hain. Main is mukhtasir
majmuway mein un mein se paanch(5) ka zikr karunga.

1. Al-Fageeh naami kitaab mein Imam Muhammad Taqi (as) se
riwayat hai ke Aap (as) ne irshaad farmaya: Jab tum kisi waajib
namaaz se farigh ho jao to kaho:

Main raazi howa ALLAH ko apna Rabb maankar, aur Islam ko apna deen
maan kar, aur Quran ko apni kitaab maan kar, Ali (as) ko apna wali maan
kar, aur Hasan (as), Hussain (as), Ali bin Husain (as), Muhammad bin Ali
(as), Ja‘far bin Muhammad (as), Musa bin Ja‘far (as), Ali bin Musa (as),

Muhammad bin Ali (as), Ali bin Muhammad (as), Hasan bin Ali (as), aur
Hujjat bin Hasan bin Ali (as) ko apna Imam maan kar. Aye ALLAH! Apne

Wali, Hujjat (ajtf) ko unke aage say, unke peechhe say, unke daayain
say, unke baayain se, unkay upar say aur unke neeche say mahfooz
rakh. Unki ‘umr daraaz farma. Unhain apne amr ke saath gaayim hone
wala, apne deen ka madadgaar bana. Unhain woh sab kuch dikha jo
woh pasand karain aur jisay unki aankhen thandi hoon. Unki zurriyyat
mahfooz rahe, apne ehal aur maal ke hawale se raahat mein hon. Unke
shia sakoonat mein hon aur unke dushman zaleel o khaar hon. Unke
dushmanon ko un (Imam) ki taraf se woh kuch dikha jisse woh darte
hain, aur Imam-e-Zamana (ajtf) ko dushmanon ke woh halaat dikha jo
Imam (ajtf) pasand karein, aur jis say unki aankhen thandi hoon. Aur
unke zariay hamaray seenon ko aur mo’min gaum ke seenon ko shifa
ata farma.

2. Makaarim Al-Akhlaaqg aur deegar kutub mein Imam Sadiq (as) se
marwi hay ke har farz namaaz ke baad yeh dua parrhi jaaye:

Aay ALLAH! Durood bhej Muhammad (saww) aur Aal-e-Muhammad
(saww) par. Aye ALLAH! Beshak tere Rasool Sadiq, Musaddag, Ameen
(saww) par Teri salawaat ho, (Un par aur unki Aal par) ne farmaya:
Beshak Tu ne teri zaat ba-barkat aur buland hay, farmaya ke mujhe kisi
aise kaam mein tarradud nahi howa jo main karne wala hoon, jaisa ke
mujhe apne mo’min banday ki rooh gabz karne mein tarradud hota hai;
wo maut ko na-pasand karta hay, aur main uski takleef ko na-pasand
karta hoon. Aye ALLAH! Pas durood bhej Muhammad (saww) aur Aal-e-

FAT: 01K !

Muhammad (saww) par, aur ta‘jeel farma apne Wali (Imam-e-Zamana

ajtf) ke zuhoor mein. Aur mujhe raahat, nusrat, karaamat aur ‘aafiyat

ata farma. Neez mujhe takleef na pohnchaa na meri zaat mein, aur na
mere kisi chahnau walay main.

3. Woh dua jo Jamaal Al-Usboo’ naami kitaab mein Imam Raza (as)
se marwi hai, Hujjat (ajtf) ke baare mein hai. Is dua ke liye koi
khaas wagt mugarrar nahi hay, balkay jis waqt bhi is ki gira’at
mayassar aaye (parrhi ja sakti hay), aur (gaarieen se) iltemaas hai
ke us wagt mujhe apni duaaon mein faramoosh na kijiye ga.

Aay ALLAH! Durood bhej Muhammad (saww) aur Aal-e-Muhammad
(saww) par, aur apne Wali (as), aur apne Khalifa (as), aur apni makhlooq
par apni Hujjat (ajtf), aur apnay us numaindah par jo tere izn se tujhe
bayan karne wali hay, aur teri hikmat se goya hai. Neez apni makhlooq
mein tumhari dekhne wali ankh, aur tumhare bandon par tumhara
gawah, us buzurg, mujahid, koshan, teri panah lene wale bandon ki
madad farma.

Aay ALLAH! Aur unhe us shar se panah de, jo tu ne paida kia, phelaya
aur wujood bakhsha, banaya aur surat di. Unhe unkay agay se, aur
unkay pichhay se, unke daain se, aur unke baain se, unke upar se, unke
nichay se apni aisi hifazat mein rakh, jis mein rakha howa kabhi zaya
nahin hota. Neez unke wujood mein apnay Rasool (saww), aur apne
Rasool (saww) ke wasi, neez unke Aaba yani A’immah Ahlulbait (as) aur
apne din ke sutonoo ko mahfooz rakh. Teri salawaate hon un sab par.
Aur unhay apni is amanat main rakh jo zaya nahi hoti, aur apni is panah
mein rakh jis ki be-hurmati nahin ki ja sakti, aur apni is hifazat aur izzat
mein rakh jisey maghloob nahi kia ja sakta.

Aay ALLAH! Unhe apni is mazboot aman mein rakh, jis ke zariay tu jis ko
amaan day woh kabhi ruswa naheen hota. Unhay apni is panah-gah
mein rakh jis mein rehnay wala kabhi zulm ka shikar nahin hota. Apni
ghalib nusrat se un ki madad farma, apne ghalib lashkar se un ki taieed
farma, apni quwwat se unhe tagat de, aur apne farishton ko unke
pichhe bhej.

Aay ALLAH! Us se dosti rakh jo in se dosti rakhe, us se dushmani rakh jo
in se dushmani rakhe. Unhe apni mazbut zirah pehna, farishton se unhe
(as) har taraf se gher le.

Aay ALLAH! Unhe wo afzal tareen magam ata farma jo tu ne apne ‘adl
ke sath qayim rehnay wale Amabiya ke pairo karon ko ata farmaya.

Aay ALLAH! Unke zariay dararon ko bhar de, aur shigaaf ko jor de, aur
unke zariay zulm ko mita de, aur ‘adl ko zahir farma. Aur unki lambi umr
se zameen ko muzayyan farma. Aur nusrat se unki taieed farma, aur
(dushmanon ke dilon mein) roa‘b dal kar unki madad kar, aur unhe
aasan fatah ata farma. Aur unhe apni taraf se apne dushman aur unke
dushmanon ke khilaf ghalib quwwat ata farma.

Aay ALLAH! Inko Qaim-e-Muntazir (ajtf) aur woh Imam (ajtf) bana jis ke
zariay Teri nusrat hogi. Aur apni ghalib nusrat aur gareeb ki fatah se unki
ta’ieed farma. Aur unhein zameen ke un mashrig o maghrib ka waaris
bana jahan Tu ne barkat rakhi hai. Aur unke zariay apne Nabi (saww) ki
sunnat ko zinda farma, hatta ke haqq mein se koi cheez kisi makhlooq
ke khauf se posheeda na rahe. Aur unke madadgaar ko quwwat de, unki
madad na karne walon ko ruswaa kar. Jis ne un se dushmani ki usay
halaak kar de, jis ne un se dhoka kiya usay tabah kar day.

Aay ALLAH! Unke zariay kufr ke jabiron, unke sardaron, unke saharon
aur unke gaim karne walon ko gatl kar de aur unke zariay gumrahi ki
alamaton, bida’t ieejad karne walon, sunnat ko mithane walon aur batil
ko tagwiyyat dene walon ki kamar tor de aur unke zariay sarkashon ko
zalil kar, kafiron, munafigon aur tamam mulhidon ko halak kar de, jahan
kahin bhi woh zamin ke mashrig-o-maghrib, khushki o tari, maidanon
aur pahar’on mein hon. Yahan tak ke tu un mein se kisi ko baqi na chor
aur na hi unke koi aasaar bagi rahen.

Aay ALLAH! Apni zameen ko un se paak kar de, Un ke zariye apne
bandon ko shifa de, aur Un ke zariay mo’minon ko izzat de. Un ke zariay
mursaleen (as) ki sunnaton aur nabiyon (as) ki faramosh shudah
hikmaton ko zinda farma. Un ke zariay apne deen mein se jo mit gaya
hai aur apne hukm mein se jo badal gaya hai use az sar-e-no taaza kar
de. Yahan tak ke Tu apne deen ko Un ke zariay aur Un ke haathon se
taaza, naya, saheeh, khalis lauta de jis mein koi kaji na ho aur na hi is ke
saath koi bid‘at ho. Yahan tak ke Un ke ‘adl se zulm ki tareekiyan
munawwar ho jayen, aur Un ke zariye kufr ki aag bujh jaye, aur Un ke

zariye haqq ke markaz aur ‘adl ke namaloom pehlu zaahir ho jayen; Un
ke zariay hukm ke mushkil masail wazeh ho jayen.

Aay ALLAH! Beshak woh tera woh banda hai jisay tu ne apne liye khalis
kiya, aur apni makhlug mein se chuna, aur apne bandon par fazilat di,
aur apne ghaib ka amin banaya, aur gunahon se pak rakha, naiz ‘uyoob
se bari rakha, najasat se pak kiya, gandagi se dur rakha, aur shak se
mahfuz rakha

N Green Island
Youth Fo m
) ( A Project of GIT )

COACHING CLASSESS

Class Il to X &)
Xl & XIl Year
O’ & A’ Levels

COMPUTER COURSES

Microsoft Office - Canva - Shopify - Amazon
Advance Excel - Data Analytics - Python
WordPress - Website & Graphic Designing
Video Editing - Digital Marketing

CO-CURRICULAR ACTIVITIES
SUMMER CAMP WINTER CAMP

ENGLISH LANGUAGE NOHA/MANQABAT

Phone: 32253606 | Whatsapp: 0336-2783491

GIYF, Basement, Amtul Apartment, Near Masjid e Ayesha,
Parsi Colony, Soldier Bazar No. 1, Karachi, Pakistan.

Aay ALLAH! Hum un ki gawahi dete hain gqayamat ke din aur us holnaak
din jab (hageegatein) zaahir hongi, ke unhon ne koi gunaah nahi kiya,
koi khata nabhi ki, na hi teri koi nafarmaani ki, teri koi ita‘at zaya nahi ki,
teri koi hurmat paamaal nahi ki, tere kisi farz ko tabdeel nahi kiya, teri
kisi shariat ko nahi badla. Be shak woh Imam (as), parhezgaar, hidayat
dene wale, Mahdi, paak o pakeeza, muttaqi, bawafa, pasandeeda aur

pakeeza hain.

Aay ALLAH! Pas un par aur un kay Aabaa (as) par durood bhej. Aur
unhein un ki zaat, un ki aulaad, un ke ahlay o ayaal, un ki zurriyat, aur un
ki ummat, aur un ki tamaam ri‘aaya main wo kuch ata farma, jis se un ki

aankhain thandi hoon aur un ka dil masroor ho. Aur tamaam
mumlikaton ki badshahi khuwah qareeb hoon ya door, izzat daar hoon
ya zaleel sab ko un ke liay jama farma. Yahan tak ke un ka hukum har
hukum par jaari ho jaaye, aur un ka haqq har baatil par ghalib aa jaaye.

Aay ALLAH! Aur humein un ki itaat ki quwwat ata farma, aur un ki nusrat
par saabit gadam rakh, aur un ka payrowkar bananay ka ehsaan farma.
Neez hamay un kay giroh main shamil farma jo un kay amar par gaaim
hain, un kay saath sabr karnay walay hain, un ki khair-khuwahi kay
zariay teri raza ke taalib hain. Yahan tak ke tu hamain qayamat kay din
un ke ansaar o madadgaaron aur un ki saltanat ko mazboot karnay
walon main mahshoor farmaaye.

Aay ALLAH! Durood bhej Muhammad (saww) aur Aalay Muhammad
(saww) par, aur yeh sab kuch jo hum kar rahe hain usay apni zaat ke liay
khaalis kar day, har shak o shubhah, aur riya (dikhawa), aur shohrat

talabi se paak. Yahan tak kay hum un ke zariay tere siwa kisi par bharosa

na karain, aur un ke zariay teri zaat ke siwa kisi cheez ka sawal na karein.

Aur yahan tak ke tu humain un ke hum-rikaab hone ke magam par faaiz

farma day, aur humain jannat main un ke saath rakhay. Neez hamain un
kay amar main uktahat, susti, kamzori aur nakaami say na aazma. Neez

hamain un logon mein shaamil farma jin ke zariay tu apne deen ki nusrat
karta hay, aur jin ke zariay apne Wali (ajtf) ki nusrat ko izzat bakhshta
hay. Neez hamain kisi aur se tabdeel na kar; kionkay hamain kisi aur se

tabdeel karna tere liay aasaan hay, lekin hamaray liay bohat bara
(imtihaan) hai. Be shak tu har cheez par qaadir hai.

(Aay ALLAH! Durood bhej un (Imam Zamana (ajtf)) ke ehad karnay
walon (ya‘ni un ke khaas ashaab) ke waaliyon par, aur un ki umeedein
poori farma, un ki umrain daraaz kar aur un ki madad farma. Nez jo
kuchh tu ne apne deen ke maamle mein un ke supurd kiya hai use un ke
liye mukammal farma. Aur humein un ka madadgaar aur apne deen ka
naasir bana. Durood bhej un ke aabaa-e-taahireen, aimma-e-raashideen
(as) par.

Aay ALLAH! Be shak woh tere kalaymaat ke khazaane hain, tere ilm ke
ameen, tere amar ke waali, tere bandon mein se tere khaalis aur teri
makhlooq mein se tere chunay howay, tere oowliyaa (as) aur tere
oowliyaa (as) ki naslon mein say bhi tere khaas aur chunay howay
banday hain. Teri salawaat, teri rehmat aur teri barkatain hon in sab
par.

Aay ALLAH! Imam Zamana (ajtf) ke amar (mission) mein un ke shareek
aur teri ita‘at mein un ke madadgaar, jinhain tu ne un ka qila, un ka
aslaha, un ki panahgah aur un ka monis o ghamgusar banaya hai, woh
jin logon ne ahl-o-awlaad se be-raghbati ikhtiyar ki, watan se kinara
kashi ikhtiyar ki, naram bistoron ko tark kar diya. Unhon ne apni
tijaaratein chhod di aur apne ma‘aash ko nuksaan pohchaya. Woh apne
shehron mein mojood hotay howay bhi (dunyawi) mehfilon se door

rahay. Unhon ne door kay un afraad say rafaqqat ki jinhon ne un ke
umoor mein un ka saath diya, aur gareeb ke un afraad ki mukhalifat ki jo
un ke magsad se hat gaye. Woh apne zamaane mein baahmi dooriyon
aur na-itayfaqi ke baad aapas mein muttahid o muttafiq ho gaye. Unhon
ne dunya ke faani, saaz o samaan se juri har cheez se naata tor liya. Pas

oIl

aay ALLAH! Unhain apni panah mein aur apni hifazat ke saaye mein

rakh. Aur jo tere deen ke khilaf un par dushmani ki niyyat se hamla
aawar ho, us kay sakhti ko un se door farma. Unhein apni taraf se apni
da‘wat, apni kifayat, apni madad, apni ta‘eed aur apni nusrat ka waafir
hissa ata farma, jis ke zariay tu unhain apni ita‘at par madad de. Aur jo
tere noor ko bujhaana chahta hay, us ke baatil ko un ke haqq ke zariye
mita de. Durood bhej Muhammad (saww) aur un ki Aal (as) par. Aur un
ke zariay tamaam jahaanon ke har ufaq aur har khittay ko ‘adl o insaaf,
rehmat aur fazl se bhar de. Un ka shukr gabool farma apne karam aur

bakhshish ke mutabiq, us ke mutabiq jo tu nay apnay un bandon par
ehsaan kia jo ‘adl o insaaf gaaim karne waalay thay. Aur un ke liay apne
sawaab mein se woh kuchh jama“kar jo un ke darajaat ko buland kare.
Be shak tu jo chahay karta hay, aur jo irada kare us ka hukum deta hay.

Aameen, aay Rabb-ul-‘Aalameen!

4. Woh salawaatain jo khud Imam Zamana (ajtf) se Jamal-ul-Usboo’
aur Bihar-ul-Anwar naam ki kitabon main warid howi hain, aur jin
mein Imam (ajtf) ke liay dua aur un par salawaat bhejna shaamil
hay.

Aay Ma‘bood! Muhammad (saww) par durood bhej, jo tamaam
rasoolon ke sardar, ambiya (as) ke khaatam, Rabbul ‘Aalameen ki hujjat,
meesaag main muntakhab, saaya-e-azali mein Mustafa, har aafaat se
paak, har aayb se munazzah, nijaat ki umeed, shafa‘at kay liay
burguzeeda aur deen-e-Khuda jin ke hawaalay kia gaya hay.

Aay ALLAH! Aan-Hazrat (saww) ke magam ko sharaf ata farma, un ki
daleel ko azmat bakhsh, un ki hujjat ko roshan kar, un ke darjay ko
buland kar, un ke noor ko farozan farma, un ke chehaye ko tabnaak kar,
unhain fazilat o buzurgi, rafee’ magam, waseela aur buland tareen darja

ata farma, aur unhein magam-e-mehmood par faaiz kar, jis par pehlon
aur pichhlon ko rashk aaye.

Aur durood bhej Ameer-ul-Mo’mineen Ali bin Abi Talib (as) par, jo
mursaleen ke waaris, chamakte peshaniyon waale mujahidon ke gaaid,
oosiyaa ke sardar aur Rabbul ‘Aalameen ki hujjat hain.

W1 3 38050k &1 53 Eme 3 s aledl 3 sl JE ()53

Aur durood bhej Imam Hasan bin Ali (as) par, jo mo’mineen ke peshwa,
mursaleen ke waaris aur Rabbul ‘Aalameen ki hujjat hain.
1 03 38558kl &153 G 30 ,/,L;LQ.;UJ W e des

Aur durood bhej Imam Hussain bin Ali (as) par, jo mo’mineen ke Imam,

mursaleen (as) ke waaris aur Rabbul ‘Aalameen ki hujjat hain.
a1 O3 88550k &,155 el s alenldd 3 S o
Aur durood bhej Imam Ali bin al-Hussain (as) par, jo mo’mineen ke
peshwa, mursaleen (as) ke waaris aur Rabbul ‘Aalameen ki hujjat hain.

Aur durood bhej Imam Muhammad bin Ali (as) par, jo mo’mineen ke
Imam, mursaleen ke waaris aur Rabbul ‘Aalameen ki hujjat hain.

Aur durood bhej Imam Ja‘far bin Muhammad (as) par, jo mo’mineen ke
peshwa, mursaleen (as) ke waaris aur Rabbul ‘Aalameen ki hujjat hain.

Aur durood bhej Imam Musa bin Ja‘far (as) par, jo mo’mineen ke
peshwa, mursaleen (as) ke waaris aur Rabbul ‘Aalameen ki hujjat hain.

Aur durood bhej Imam Ali bin Musa (as) par, jo mo’mineen ke peshwa,
mursaleen ke waaris aur Rabbul ‘Aalameen ki hujjat hain.

Aur durood bhej Imam Muhammad bin Ali (as) par, jo mo’mineen ke
peshwa, mursaleen (as) ke waaris aur Rabbul ‘Aalameen ki hujjat hain.

Aur durood bhej Imam Ali bin Muhammad (as) par, jo mo’mineen ke
peshwa, mursaleen (as) ke waaris aur Rabbul ‘Aalameen ki hujjat hain.

Aur durood bhej Imam Hasan bin Ali (as) par, jo mo’mineen ke peshwa,

mursaleen (as) ke waaris aur Rabbul ‘Aalameen ki hujjat hain.

Aur durood bhej Imam-e-Zamana, Khalaf-e-Haadi Mahdi (ajtf) par, jo
mo’mineen ke Imam, mursaleen (as) ke waaris aur Rabbul ‘Aalameen ki
hujjat hain.

Ae Ma‘bood! Durood bhej Muhammad (saww) aur unke Ahlay Bayt (as)
par, jo Aimmah-e-Hidayat, ‘Ulama-e-Sadiqg, nekokaar, parhezgaar, tere
deen ke sutoon, tauheed ke arkaan, teri wahi ke tarjuman, makhlooq
par teri hujjaten aur teri zameen mein tere khulafaa (as) hain. Woh
jinhain tu ne apne liye muntakhab farmaya, apne bandon par chun lia,
apne deen ke liye pasand farmaya, apni ma‘rifat ke saath khaas kiya,
apni karaamat se sarfaraz farmaya, apni rehmat se dhaanpa, apni
ni‘maton se parwarish di, apni hikmat se ghizaa di, apne noor ka libaas
pehnaya, apne malakoot mein buland kiya, apne malaa’ikah se gher liya
aur apne Nabi (saww) ke zariay unko sharaf ‘ata farmaya.

Aay ALLAh! Muhammad (saww) aur unkay Ahlay Bayt (as) par aisa
paakeeza, afzoon, kaseer, daa’imi aur paak durood bhej jo tere siwa koi
shumar na kar sakhay, jiska ihaata sirf tera ilm hi kar sake, aur jisay tere

siwa koi shumaar na kar sake.

Ae Ma‘bood! Durood bhej apnay Wali Imam Mehdi (ajtf) par, jo teri
sunnat ko zinda karne walay, tere amr par qaim, teri taraf da‘wat dene
wale, teri zaat ki taraf rehnuma, teri makhlooq par teri hujjat, teri
zameen mein tera khaleefa aur tere bandon par gawaah hain.

Aay ALLAH! Un ki nusrat ko izzat bakhsh, un ki umr ko daraaz farma, aur
un ke taweel giyaam se zameen ko zeenat de.

Aay ALLAH! Hasad karne walon ke zulm se un ki kifayat farma, saazish
karne walon ke shar se unhein panah de, zalimon ki naapak
khuwahishon ko un se door rakh, aur jaabiron ke haathon se unhain

nijaat ata farma.

Aay ALLAH! Unhain un ke nafs, un ki zurriyat, un ke shia, un ke pairokar,
un ke khaas o aam, un ke dushman aur tamam dunya walon ke
muaamilay main woh kuchh ata farma jo un ki aankhon ko thandak
bakhshay aur un kay dil ko khushi de, aur un ki dunya o aakhirat ki
umeedon mein se behtareen umeed poori farma, beshak tu har cheez
par qadir hay.

Aay Ma‘bood! Is (Wali) ke zariay tere deen mein jo kuch mit chuka hay
usay taza kar day, aur jo kuch teri kitaab mein badal diya gaya hay use
zinda kar day, aur jo tere ahkaam mein taghayyur aa gaya hay usay zahir
farma, yahan tak ke tera deen us ke zariye aur us ke hathon dobara taza
naya, khaalis aur pakeeza ban kar laut aaye, aisa ke is mein na koi shak
ho, na shubhah, na us ke paas baatil ki koi gunjaish ho aur na hi bid‘at ka
koi asar baagi rahay.

Aye Allah! Us ke noor se har andheray ko roshan farma, us ke rukun
(quwwat o igtidaar) se har bid‘at ko mita de, us ke izzat o jalal se har
gumrahi ko nest o nabood kar de. Us ke zariye har sarkash ko tor de, us
ki talwaar se har aag (fitna o fasad) ko bujha de, us ke ‘adl se har zalim ki

sarkashi ko khatam kar de. Us ke hukm ko tamaam ahkaam par jaari o
naafiz farma, aur us ke igtidaar se har baatil sultan ko zaleel o khwaar

kar de.

Aay ALLAH! Jo bhi us ke khilaaf khar’a ho, usay zaleel kar day; jo us say

dushmani karay, usay halaak kar day; jo us ke liay makar karay, tu un par
makar farma; jo us kay haqq ka inkaar kare, us ko jar se ukhaar’ day; jo

us kay amr ko hageer samjhay aur us kay noor ko bujhanay aur us ke

zikr ko mitanay ki koshish karay, usay neest o nabood kar day.

Aay ALLAH! Durood bhej Muhammad Mustafa (saww), Ali Murtaza (as),
Fatima Zehra (sa), Imam Hasan Al-Riza(as), Imam Hussain Al-Musaffi (as)
aur tamam oosiya (as) par, jo tareekiyon mein chiragh, hidayat ke alam-
bardar, tagwa ke meenar, mazboot rassi, muhkam waseela aur seedhay
raste ke nishaan hain.

Aay ALLAH! Durood bhej apne Wali Imam-e-Zamana (ajtf) par, un ke
baad aane walay ehad kay ooliya (as) aur un ki aulad mein se
rahnumaaon par. Un ki umrain daraaz farma, aur un ke deen, dunya aur
aakhirat ke tamaam aa‘la maqaasid ko un kay liay mukammal farma,

beshak Tu har cheez par gadir hay.

5. Woh dua jo An-Najm-us-Saqgib mein har waqt, bilkhusoos maah-
e-Ramzan-ul-Mubarak aur khaas taur par us ki teesween shab
mein warid hoi hay. Pas tum ALLAH Ta‘ala ki tamjeed aur Rasool
ALLAH (saww) aur Aap (saww) kay Ahlay Bait (as) par durood o
salaam ke baad yu kahon:

Aay Ma’bood! Tu apne Wali (ajtf), jo Teray amr ka giyam karne wale
hain Hazrat Hujjat bin Hasan Al-Mahdi (ajtf) (un par aur un kay aaba-o-

taahireen (as) par behtareen salawaat o salaam bhej) es ghari aur har
ghari un ke liye sarparast, muhafiz, peshwa, madadgaar, raahnuma aur
mu’ayyad ban ja. Yahan tak ke Tu unhein apni zameen mein apni marzi
se basa de, aur zameen ke tul o ‘arz mein unhein faraakhi o qudrat ata
farma, aur unhein aur un ki zurriyat ko a’immah-e-waariseen mein qarar

de.

Aay ALLAH! Un ki madad farma, aur un ke zariay khud madadgaar ban.
Un kay liay apni taraf se nusrat muqarrar farma, aur un kay hathon fatah
ko zaahir kar, aur apne amr ko kisi ghair ki taraf muntqil na farma.

Aay ALLAH! Un kay zariay apnay deen aur apnay Nabi (saww) ki sunnat

ko zaahir kar day, yahan tak ke haqq ka koi bhi hissa kisi makhlooq kay
khauf say posheeda na rahay.
Al

Aay ALLAH! Main tujh say aik izzat wali hukomat ka sawaal karta hoon,
jis ke zariay Tu Islam aur ahlay islam ko izzat de, munafigeen aur un ke
ahl ko zaleel kar, hamein is hukoomat mein apne ita'atguzaaron aur
apne raaste ke rehnumaaon mein shamil kar, hamain dunya mein
bahaliee ata farma aur aakhirat mein bahaliee inaayat kar. Aur hamein
aag ke azaab se bacha. Hamaaray liay dono jahanon ki bahaliee jama’
kar de. Aur jo kuch Tu un mein pasand karta hay, woh sab hamaray haq
mein poora kar. Aur hamain apni rehmat o fazl ke zariay aafiyat ke saath
is mein behtareen naseeb ata farma. Aameen, aay Parwardigar-e-
Aalameen!

Aur apne fazl se hamein mazeed ata farma, kionkay har dainy walay kay

dainay se usky mulk mein kami wageh hoti hai, magar Tera ata karna
Tere mulk o saltanat mein izafa hi karta hai.

Jahan tak Hazrat Hujjat (ajtf) ki ziarat ka taalluq
hay

Pas Kitab ul Ehtijaj mein warid hay ke Hazrat Sahib Al-Amr (ajtf) ne
Muhammad bin Abdullah bin Jafar Al-Himayari ke naam apni taugee
shareef mein farmaya: Jab tum hum say aur hamaray zariay ALLAH ki

bargah mein mutawajjeh hona chaaho, to yu kaho, jaisa ke ALLAH taala
ne farmaya hay:

s O f '

Salam ho Aalay Yaseen par

Salam ho Aap (ajtf) par, aay ALLAH ki taraf bulane wale, aur us ki aayat
ke rabbani (hageeqi aarif o muallim)

Salam ho Aap (ajtf) par, aay Bab-ul-ALLAH (ALLAH Taala ki taraf khulnay
wala darwaza) aur us ke din ke nigehban wa aadil qazi

Salam ho Aap (ajtf) par, aay ALLAH ke khalifa aur us ke haq ke madadgar
513100554 BES B ETE A58

Salam ho Aap (ajtf) par, aay ALLAH ki hujjat aur us ki mashiyyat o iraday
ki taraf rehnuma karnay walay

Salam ho Aap (ajtf) par, aay ALLAH ki kitab ke tilawat karnay walay aur
us kay maani ke tarjuman

Salam ho Aap (ajtf) par, Aap (ajtf) ki rat ke auqat aur din ke lamhat mein

Salam ho Aap (ajtf) par, aay zameen mein ALLAH ki baqi reh jane wali
hujjat

Salam ho Aap (ajtf) par, aay ALLAH ke us ehad o payman par jo Us ne lia
aur pukhta kia
ARATI PN 10U ST
Salam ho Aap (ajtf) par, aay ALLAH ke us wade par jo Us ne apne
zimmabh lia

Salam ho Aap (ajtf) par, aay woh alam jo buland kia gaya, aur woh ilm jo

sarapa tumhare andar simo dia gaya. Aay faryaad-ras, aay wasi rehmat,
aur woh sacha wada jo hargiz jhutlaya nahin jaay ga

P

Salam ho Aap (ajtf) par jab Aap giyam farmatay hain
S5 e A A3
Salam ho Aap (ajtf) par jab Aap bethtay hain
SIS e e S

Salam ho Aap (ajtf) par jab Aap (Quran) parhte aur us ki wazahat
farmate hain

Salam ho Aap (ajtf) par jab Aap namaz parhte aur qunoot parhtay hain

Salam ho Aap (ajtf) par jab Aap ruku karte aur sajda karte hain

Salam ho Aap (ajtf) par jab Aap (ajtf) “La ilaha illALLAH” kahte aur
takbeer (ALLAH o Akbar) kahte hain

2

Salam ho Aap (ajtf) par jab Aap ALLAH ki hamd karte aur istaghfar
farmate hain

2

Salam ho Aap (ajtf) par jab Aap subh karte aur sham karte hain
BESTHRRI PR OW ]

Salam ho Aap (ajtf) par rat ke andhere aur din ke roshan hone ke waqt
G [V R SEA]

Salam ho Aap (ajtf) par, aay woh Imam jo amanatdar aur muhafiz hay
ABPACAC U]

Salam ho Aap (ajtf) par, aay woh peshwa jis se umeedein wabasta hain

Ap (ajtf) par tamam tar salam ho, har tarah ke kamal ke sath salam ho

Aay mere Mola! Main Aap (ajtf) ko gawah banata hoon ke main gawahi
deta hoon ke ALLAH ke siva koi mabood nahi, woh yakta hay, us ka koi
shareek nahin, aur Muhammad (saww) us ke bande aur us ke Rasool

hain, aur un ke siva koi maboob nahi magar woh aur un ke Ahlay Bait
(as)

Aay mere Mola! Main Aap (ajtf) ko gawah banata hon ke Ali Amir-ul-
Momineen (as) ALLAH ki hujjat hain, Imam Hasan (as) ALLAH ki hujjat
hain, Imam Hussain (as) ALLAH ki hujjat hain, Imam Ali bin Al-Hussain
(as) ALLAH ki hujjat hain, Imam Muhammad bin Ali (as) ALLAH ki hujjat
hain, Imam Jafar bin Muhammad (as) ALLAH ki hujjat hain, Imam Musa
bin Jafar (as) ALLAH ki hujjat hain, Imam Ali bin Musa (as) ALLAH ki
hujjat hain, Imam Muhammad bin Ali (as) ALLAH ki hujjat hain, Imam Ali
bin Muhammad (as) ALLAH ki hujjat hain, aur Imam Hasan bin Ali (as)
ALLAH ki hujjat hain.

aiaes gl
Aur main gawahi deta hoon ke Aap (Imam Mahdi (ajtf) ALLAH ki hujjat
hain

Aap (ajtf) hi awwaleen mein se hain aur Aap hi aakhireen mein se hain
(yani hujjaton ke silsilay ke aakhir main Aap hain)

Aur main gawahi deta hoon ke Aap (ajtf) ki rajat (wapsi) bar-haq hai, is
mein koi shak nahin

\»Leau,dws/’ fiseedsa ;&'J[.J Ll A8 53

Z

[54]




(Yeh rajat us din hogi) jis din kisi nafs ko us ka iman fayda nah de ga, jo
pehle se momin na tha ya apne iman mein naik amal na kiya tha

Aur main gawahi deta hoon ke maut barhaq hay, aur Nakeer o Munkar
(gabr ke sawal karne wale farishte) bhi barhaqg hain

Aur main gawahi deta hoon ke gabron se uthaya jana barhaq hay, aur
dobarah zinda kia jana barhaq hay, aur Sirat (pul-e-Sirat) barhaqg hay,
aur ghat lagane ki jagah barhaq hay, aur Meezan (tarazu) barhaq hay,
aur hashr (jama hona) barhaq hay, aur hisab barhaq hay, aur jannat aur
jahannum barhagq hain, aur un ke muta‘liq jo wada aur waeed hay woh
bhi barhaq hay.

Aay mere Mola! badbakht howa wo jis ne Aap (ajtf) ki mukhalifat ki, aur

sa‘adat mand howa woh jis ne Aap (ajtf) ki itaat ki. Pas Aap (ajtf) gawah
rahay us par jis par main ne Aap (ajtf) ko gawah banaya hay

Aur main Aap (ajtf) ka dost hoon aur Aap (ajtf) ke dushman se bezaar

hon. Pas hagq wohi hay jisay Aap (ajtf) pasand farmaain, aur batil wohi
hay jisay Aap na-pasand farmaain.

Neki woh hai jiska Aap (ajtf) nay hukum dia, aur buraiee woh hay jisay
Aap (ajtf) ne roka

[55]




RIPISHIGTA LPL I AP E PN AR ACEF 0 5 AP
Pas mera dil ALLAH par ieeman rakhta hay jo akaila hay aur us ka koi
shareek nahi, aur us ke Rasool (saww) par, aur Ameer-ul-Mumineen (as)
par, aur Aap (ajtf) sab par, aay mere Mola! Aap (ajtf) ke awwaleen aur
Aap (ajtf) ke aakhireen par

Meri madad Aap (ajtf) ke liay aamadah hay, aur meri muhabbat Aap

(ajtf) ke liay khalis hay, Aameen, Aameen

Yeh dua ziyarat ke bad par’hi jaay:

Aay ALLAH! main tujh se sawal karta hon ke tu durood bhej Muhammad
(saww) par, jo teri rehmat ke nabi aur tere noor ka kalma hain

Aur mere dil ko yageen ke noor, mere seene ko ieemaan ke noor, meri
fikr ko niyyaton ke noor, aur mere azm ko ilm ke noor se bhar de

Aur meri quwwat ko amal ke noor, meri zubaan ko sidq ke noor, aur
mere deen ko baseerat ke noor se malamaal farma, jo teri hi taraf se ho

Aur meri aankh ko roshni ke noor, mere kaan ko hikmat ke noor, aur

meri muhabbat ko Muhammad (saww) aur unke Ahlay Bayt (as) ki
wilayat ke noor say muzayyan farma

Yahan tak ke main tujh se mulaqgat karon, is haal mein kay tairay ehad
aur meesaaq ko pora kar chuka hon, aur us waqt teri rehmat mujhay
apnay daman mein le le, aay Wali! aay Hameed!

Aay ALLAH! Durood bhej Muhammad (saww) par, jo teri zameen mein
teri hujjat, teri zameenon main tera khalifa, teri raah ki taraf dawat
dene walay, teri adalat ke gaaim karnay walay, teray amr par gaaim
karne walay, momineen ke wali, kafiron ke liay barbadi ka bais,
andheron ko door karnay walay, haq ko roshan karnay walay, hikmat o
sidq ke saath bolnay walay, tera mukammal kalama, teri zameen mein
muntazir, dar’'nay walay aur khair-khuwah wali, najat ki kashti, hidayat
ka alam, basaraton ke liay noor, aur sab se behtar libaas pehnnay walay.

Aur woh jo andheron (ya gham o fitnah) ko door karnay walay hain, jo
zameen ko adal o insaf se is tarah bhar daingay jaisay woh zulm o jor se
bhar chuki hogi, beshak Tu har cheez par gadir hay

Aay ALLAH! Durood bhej apnay Wali aur apne ooliya ke farzand par, jin

ki itaat ko Tu ne wajib qarar dia, jin ke haqq ko laazim gardana, aur jin se
har rijs ko door kia aur unhein khoob paakiza banaaya.

Aay ALLAH! un ki madad farma, aur un ke zariay apnay deen ki madad
farma, un ke doston, un ke shiaon aur un ke ansaar ki madad farma, aur
humain bhi un mein shamil farma.

Aay ALLAH! Un ko har sarkash aur zaalim ke shar se mahfooz farma,
apni makhluooq ke har shar se un ki hifazat farma. Unhain aagay,
peechhay, daain aur baain se mahfooz rakh; unhain har buraiee ke
pohanchnay se bacha. Un ke zariay apnay Rasool (saww) aur Ahlay Bayt
(as) ki hifazat farma; un ke zariay adal ko zaahir farma. Un ki nusrat ko
mazboot kar, un kay madadgaaron ki madad kar, un ke dushmanon ko
zaleel kar. Un ke zariay kufr ke jaabiron ko tor de; kaafiron, munafigon

aur tamaam mulhidin ko jahan kahin hon, halaak kar de; aur un ke
zariye zameen ko adal se bhar de.

Aur un ke zariay apnay Nabi (saww) ke deen ko zaahir o ghalib kar, aur
mujhe un ke ansaar, madadgaar, pairokaron aur shiaon mein shaamil

farma, aur mujhe Aalay Muhammad (saww) ke liay un ki umeedon ke
mutabig kaamyabi aur un ke dushmanon ke khilaaf fatah dikha, aay
sachay Ma’bood! Aameen, aay buzurgi aur karam walay! Aay sab se
ziada reham karnay walay!

Dua-e-Ehad-e-Saghir

Yeh dua rozana namaz-e-subh ke baad par’hi jati hay aur yeh Hazrat (ajtf)
ki ziarat ke hukum mein hay, jaisa ke Bihar-ul-Anwar, Zaad-ul-Maad aur
deegar kutub mein waarid howa:

Aay ALLAH! Mere Aaqa Saahib-ul-Zamaan (ajtf) tak pohncha day,
tamaam momineen aur mominaat ki taraf se, jo mashriq o maghrib,
khushki o tari, maidan o pahaar’, aur zinda o murda main paay jaate
hain, aur mere waaldain, meri aulaad aur meri taraf se, durood aur
salaam, itnay jitnay tere arsh ka wazan hay, aur tere kalaymaat ki
siyaahi, aur teri raza ki intiha, aur jitna kuch teri kitaab mein shumar kia
gaya hay, aur tere ilm nay ehaata kia hay.

Aay ALLAH! Main aaj ke din aur har din, un (Imam Zamaan (ajtf)) ke
saath apna ehad, meesaaq aur baiat tajdeed karta hoon, jo meri gardan
par laazim hay.

Aay ALLAH! Jis tarah Tu nay mujhay is sharaf, fazilat aur ne’mat ke zaraiy
khaas kia, isi tarah durood bhej mere Aaqa aur mere Sardar, Saahib-uz-
Zamaan (ajtf) par, aur mujhay unkay Ansaar, Peerokaar aur Mudaafi‘een
main se qaraar day.

Aur mujhe un logon mein shaamil farma jo Aap ke saamnay shahadat ke
darjay ko paatay hain, khushnoodi se, bagair kisi majboori ke, usi saff
mein jo Tere kalaam mein bayan howi: “Goya woh aik seesaa pilaaiee
howi deewar hain”, Teri itaat, Tere Rasool (saww) aur Aap ke Ahlay Bayt
(as) ki itaat par gaaim hain.

PRI AT S S
Aay ALLAH! Ye baia’t un (Imam-e-Zamana (ajtf)) kay liay meri gardan par
gayamat ke din tak bagi hay.

Namaz-e-Sahib-ul-Amr (ajtf)

Jaisa ke (Jamal-ul-Usbuu) wagehra mein aaya hay: yeh namaz do(2) rakat
hay:

1. Har rakat mein Surah-tul-Hamd aur Surah Tawheed par’hi jati

hay. Jab aap Surah al-Hamd mein C,—,,u:....) 3@;&;.:3 dyg" par

pohnchain to isay sau (100) martaba dohrate hain.

2. Aik riwayat ke mutabiq is ke baad sau (100) martaba durood bar
Muhammad wa Aalay Muhammad (saww) par’htay hain.
3. Janab Sayyad ibn Tawoos (ra) ki riwayat ke mutabiq is ke ba’ad

yeh dua’ par’hi jati hay:

Aay ALLAH! Bala bohat bar’i ho chuki hay, posheeda aur sakht ho gayi
hay, parda hat chuka hay, zameen tang ho gai hay, aur aasman band kar
dia gaya hay. Aay Parwardigar! Teri hi bargah mein faryaad hay, aur Teri
hi zaat par sakhti aur aasani main bharosa hay.
e SIS RN S
Aay ALLAH! Muhammad (saww) aur unkay Ahlay Bait (as) par durood
bhej, jin ki itaat ka tu nay hamain hukum dia hay. Aay mere ALLAH,
tamam momineen ki kushaadgi aur Hazrat (ajtf) ke zuhoor mein ta’jeel
farma, unki izzat aur ghalabe ko zahir farma.

Aay Muhammad (saww)! Aay Ali (as)! Aay Ali (as)! Aay Muhammad
(saww)! Meri kifayat farmaao, yageenan Aap dono hi meri kifayat
karnay walay hain.

Aay Muhammad (saww)! Aay Ali (as)! Aay Ali (as)! Aay Muhammad
(saww)! Meri madad farmaao, beshak Aap dono hi mere madadgaar ho.

Aay Muhammad (saww)! Aay Ali (as)! Aay Ali (as)! Aay Muhammad
(saww)! Mujhe mehfooz rakho, yageenan Aap dono hi mere muhafiz ho.

Aay mere Mola! Aay Sahib-uz-Zaman (ajtf)! Aay mere Mola! Aay Sahib-
uz-Zaman! Aay mere Mola! Aay Sahib-uz-Zaman!

(Teen martaba) Faryaad! Faryaad! Faryaad!

(Teen martaba) Meri faryaad ko pohancho, meri faryaad ko pohancho,
meri faryaad ko pohncho,

(Teen martaba) Alamaan! Alamaan! Alamaan!

Dosri Fasal

Yahan hum un baaz fawaaid ka zikar karain gay jo Hazrat BaqgiyatuLLAH
(ajtf) ke zuhoor ke liay dua karnay ke zariay hasil hotay hain. Ye fawaaid
may nay aayaat o riwayaat se jama kiay hain, jo ke bohot ziaada hain.
Lekin yahan main sirf chaudah (14) fawaaid par iktifa kar raha hoon:

1. Ye dua karnay say umar daraaz hoti hay. Jaisa kay khaas tor par
dosri dua main jo is kitaab mein Hazrat Imam Sadiq (as) se nagal
howi hay, zikr hay ke har namaz ke baad isay par’ha jaay. (Pehli
fasal ki doosri dua jo satha number 31 aur 32 par hay, ki taraf
rujoo karain)

2. Ye amal Imam (as) ke haq ki adaaygi ki aik gisam hay. Jaisa ke
Ameer -ul-Momineen (as) ka irshaad hai: “Bhaiyoon ke huqooq
ada karna muttageen ke sab se afzal aamaal mein se hay.'”

Main arz karta hoon: Chunancha Imam Zamana (ajtf) tamaam momineen
ke sardar aur sab se afzal hain, lihaza unkay haq ki adaigi sab aamaal-e-
khair main sab say eham aur afzal shumaar hogi.

3. Dua karna Rasool (saww) ki shafaat ke husool ka zarya banta hay.
Jaisa ke Aap (saww) se riwayat howi hay?, neez baaz ahadees se
ye bhi maloom hota hay ke Hazrat Sahib-ul-Amar (ajtf) ki shafaat
ka bhi sabab banta hay.

4. Duakarna ALLAH Taala ki madad ko apni taraf mutawajjeh karnay
ka sabab banta hay, kion kay Imam Zamana (ajtf) ke liay dua
karna khud aik tarah ki nusrat o himayat hay; unki nusrat ALLAH
ki nusrat hay. Jaisa ke irshad-e-Bari Ta’ala hay:

Aur Allah zaroor uski madad karega jo uski madad karega.

5. Ye amal Imam Zamana (ajtf) ko khushi pohanchanay ka bais hay.
Jaisa ke Imam Muhammad Bagir (as) ne farmaya:

ALLAH ki ibadat kisi amal se zyada mehboob naheen jitni ke mumin ko
khush karna

6. Ye dua karna bais banta hay ke khud Hazrat Sahib-ul-Amr (ajtf)
dua karne walay ke haq mein dua farmaain?.

7. Ye amal tamam mumineen o mumeenat ke liay dua ka sawab
haasil karne ka bais hay; kionkay Imam Zamana (ajtf) ke zuhoor
ki barkat sab ko shamil hay, neez jo un ke liay dua kare, goya sab
ke liay dua karta hay. Jaisa ke maine Mikyaal-ul-Makaarim* mein
bohat si riwayaat kay saath zikr kia hay.

8. Ye dua karna mohabbat aur wilayat ke izhaar ka zarya hay;
kionkay Imam Zamana (ajtf), Rasool-ul-ALLAH (saww) ke zariay
main sab se qareebi hain; lihaza un se mohabbat rakhna aur iska

Keh do:

10.

11.

izhaar karna ajr-e-Risalat ki adaaygi hay. Jaisa ke ALAH Taala
farmata:

gt e e
Main tum se is par koi ajr nahin maangta, magar apne garaabat-
daaron se muhabbat

Imam Zamana (ajtf) ke liay dua karna zamana-e-ghaibat mein dua
karne wale se balaaon ke door hone ka sabab hay?.

Imam Zamana (ajtf) ke zuhoor ke liay dua karna ALLAH ki tazeem
hay, Rasool-ul-ALLAH (saww) ki tazeem hay, Kitaab-ul-ALLAH ki
tazeem hay; kion ke zuhoor ke waqt us par amal hoga. Deen
ALLAH ki tazeem hai, kion ke woh mukammal taur par ghalib
aayega; Musalmanon ki tazeem hay, kion kay woh kafir se nijaat
dilaay ga. Neez yeh sab jannat mein daakhil honay ka sabab hay,
jaisa ke Rasool-ul-ALLAH (saww) say riwayat manqgool hay Kitab-
ul-Khasaail may?.

Imam Zamana (ajtf) ke liay dua karna mazloom ki madad karne
ke sawaab ka sabab hay; yeh sawaab qgiyamat ke din Pul-e-Siraat
par salaamati se guzarne ka sabab hoga, jaisa ke Imam Zain-ul-
Aabideen (as) ne farmaya®.

"f"o.:q,ff(’j/ﬂi’iu’ ‘

[FL e £ f et Teld1] 650K 3055 3 10 il 3 ans Y3 |

bl L (eI F o n$ e LGk S oy & L 316

b
i1 "
DO V1D I8 AT i

[65]




12. Imam Zamana (ajtf) ke liay dua karna Rasool (saww) aur Ameer-
ul-Momineen (as) ke saamne jihad karne kay sawab ke barabar
hay.

13. Imam Zamana (ajtf) ke liay dua karna aisa ajr ata karta hay jisay
ALLAH Taala ke siwa koi nahi jaanta; aur woh hay Syed-us-Shohda
(as) kay khoon ka intigam talab karnay walay kay sawaab may
shareek hona; kion kay Hazrat Sahib-ul-Amr (ajtf) hi wo hain jo
Imam Hussain (as) ka badla lain gay. lihaza jo shakhs Aap ke
zuhoor ke liay dua karay ga, woh Aap kay is amal ke ajr main
shareek hoga.

14. Jaisa ke Kamaal-ul-Deen mein Ahmad bin Ishaq se riwayat hay:

Ahmad bin Ishaq kehte hain: Main Hazrat Abu Muhammad Hasan bin Ali
(as) ke huzoor pohncha, mera irada tha ke un se un ke baad ke khalifa ke
baaray mein sawal karoon. Pas Aap (as) ne khud hi aaghaz farmaya: Aay
Ahmad bin Ishaq! Beshak ALLAH Taala ne zameen ko Hazrat Adam (as) ki
paidaaish se le kar gqayamat tak kabhi bhi apni hujjat se khaali nahin
chhor’a. Isi ke zariay woh ahlay zameen se bala ko door karta hay, isi ke
zariay baarish nazil farmaata hay, aur isi ke zariay zameen ki barkatain
zaahir karta hay.

Main ne arz kia: Aay Farzand-e-Rasool (saww)! Aap ke baad Imam aur
Khalifa kon hoga? Pas Aap (as) jaldi se uthay aur ghar ke andar tashreef
le gaye, phir bahar tashrif laye. Aap (as) ke kandhay par aik teen(3) saal
ka bacha tha, jiska chehra chaudhween raat ke chaand ki tarah roshan
tha. Aap nay farmaya: Aay Ahmad bin Ishaq! Agar ALLAH aur us ki
Hujjaton ke nazdeek tumhari izzat na hoti to main tumhe apne is farzand
ko naheen dikhata.

Yeh mera farzand, RasoolalLLAH (saww) ke naam aur kunyat wala hay, jo
zameen ko adl o insaaf se bhar dega, jis tarah woh zulm-o-joor se bhar
chuki hogi.

Aay Ahmad bin Ishaaq! Is ummat mein is ki misaal Hazrat Khizr (as) aur
Zulgarnain ki si hay. Khuda ki gasam! Woh aisi ghaybat ikhtiyaar karay ga
ke is dauraan halakat se sirf wohi bachay ga jise ALLAH is ki imamat ke
gaul par saabit gadam rakhay ga aur us ke zahoor ke liay dua karne ki
taufeeq day ga.

Ahmad bin Ishaaq kehtay hain: Main ne arz kia: Aay mere Mola (as)! Kia
koi aisi nishani hay jis say mera dil mutma'in ho jaay? Pas woh farzand
(Imam Mahdi (ajtf) faseeh arabi zabaan mein bolay aur farmaya: Main
ALLAH ki zameen mein us ki baqgi maanda hujjat hon, aur us ke
dushmanon se intigam lene wala hon, pas aay Ahmad bin Ishaaq! Ab
ankhon se dekhne ke baad koi aur nishani talab na karo®.

Yeh gunehgaar aur khataakaar Muhammad Taqi bin Abd-ul-Razzaq Al-
Mosawi Al-Isfahani (ALLAH Taala in donon par rehmat farmaye) arz karta
hay: Main nay munaasib balkay zaroori samjha ke is magaam par baarah
(12) ahadees is buland martaba Imam ki ghaybat ke baaray mein zikr
karoon, jo logon ki ankhon say posheeda hain; takay in ahaadees ka faida
khaas-o-aam donon ko mukammal taur par hasil ho.

Yeh kaam mere jaisay kamzor insaan ke liay roz-e-qayamat ka zakheerah
banay ga. Main ne yeh ahadees Sheikh Sadooq (r.a)? ki azeem tasneef
"Kamaal-ud-Deen wa Tamaam-un-Ne'mah" se muntakhab ki hain, aur

umeed rakhta hon ke yeh amal us Wali-e-Khuda ki inaayat bhari nazar ke
tahet gabool hoga, agar Allah Taala ne chaha.

Pehli Hadees

Rasool ALLAH (saww) ne farmaya: Mahdi (ajtf) mere farzandon mein se
hain, un ka naam mera naam aur un ki kuniyyat meri kuniyyat hay, woh
khilgat-o-ikhlaaq mein sab se ziyadah mujh se mushaabeh honge. Un ke
liay aik ghaybat aur heyrani ka zamana hoga jis mein ummat gumrah ho
jaay gi, phir woh aik chamaktay howay shahaab ki tarah zaahir hongay,
aur zameen ko adl-o-insaaf se bhar dain gay jis tarah woh zulm-o-jaur se
bhar chuki hogi.?

Doosri Hadees

Ameer-ul-Momineen (as) se riwayat hay, Asbagh ibne Nubaatah kehte
hain:

Main Ameer-u-Momineen Ali bin Abi Taalib (as) ki khidmat mein haazir
howa toh dekha ke Aap (as) zameen par ghor-o-fikr ke aalam mein kuch
likh rahay thay. Main ne arz kia: Aay Ameer-ul-Momineen (as)! Aap (as)
ko fikrmand aur zameen par kuch likhte dekh raha hon, kia Aap (as) dunya
ki taraf maail ho gaye hain? Aap (as) ne farmaya: Nahin, Khuda ki gasam!
Main ne aik din ke liay bhi dunya ki taraf raghbat nahin rakhi, balkay main
is molood ke baaray mein soch raha hon jo meri nasal se hoga, mere
igyaarway(11%") farzand, wohi Mahdi (ajtf), jo zameen ko adl-o-insaaf se
bhar day ga jaisa ke woh zulm-o-jor se bhar chuki hogi. Us ke liay aik
gaybat aur hairani hogi, jis mein kuch log gumrah hon gay aur kuch
hidaayat paay gee. Main ne arz kia: Kia yeh waagia zaroor pesh aay ga?
Aap (as) ne farmaya: Ji han, jaisay ke woh paida ho chuka.?

Teesri Hadees

Imam Hasan Mujtaba (as) se riwayat hay:

Imam Hasan Mujtaba (as) ne farmaya: Hum mein se har aik ki gardan par
apnay zamanay ke taghoot ki bayat hoti hay, siwaay Qaim (ajtf) ke. Jab
Rooh-uLLAH Hazrat Eesa bin Maryam (as) un ke peechhay namaz parhain
gay toh ALLAH Taala un ki wiladat ko makhfi rakhay ga aur un ke wujood
ko posheeda karay ga; takay un ki gardan par kisi ki bayat na ho. Jab mere
bhai Hussain (as) ke farzandon mein se nawan(9) zaahir hoga toh ALLAH
us ki gaybat ke doraan us ki umar daraz karay ga aur phir apni qudrat se
usay chaalees(40) saal se kam umar ke aik jawan ki shakal mein zaahir
farmay ga; takay logon ko maloom ho jaay ke ALLAH har cheez par qaadir
hay.?!

Chauthi Hadees

Sayyad-us-Shohada Imam Hussain (as) ne farmaya:

Qaim (ajtf) is ummat mein mere naway(9%") farzand hon gay, wohi saahib-
e-gaybat hon gay aur un ka tarkah tagseem kia jaay ga jabkay woh zinda
hon gay.?

Paanchwee Hadees

Imam Zain-ul-Aabideen (as) ne Abu Khalid Kaabli se farmaya:

Phir ALLAH ke wali, Rasool Khuda (saww) ke oosiyaa mein se
baarhwain(12%") wasi ki gaybat tool pakray gi. Aay Abu Khalid! Un ke
zamaana-e-gaybat ke woh log jo un ki imamat ke qaail hon gay aur un ke
zuhoor ke muntazir hon gay, har zamanay ke logon se afzal hon gay,
kionkay ALLAH Taala ne unhay aisi agal, samajh aur marifat ataa farmaiee

hay kay un ke nazdeek gaybat mushaahiday ki maanind hogi, aur unhay
us zamanay main un mujaahideen ki maanind garaar day ga jo Rasool
ALLAH (saww) ke huzoor talwaar ke saath jihaad karte thay. Yehi log
waaqaiee mukhlis, hamaaray sachchay shia aur Deen-e-Khuda ke
chhupay aur aaylaania mubhalligh hon gay?.

Chathee Hadees

Imam Muhammad Bagir (as) ne farmaya:

Wo Mahdi (ajtf) isi itrat (as) mein se hon gay, un kay liay aik hairat aur
gaybat hogi, jis mein kuch log gumrah ho jaayain gay aur kuch hidaayat
paayain gay>.

Saatwee Hadees

AbduLLAH bin abi Ya’foor ki riwayat ke mutaabiq Imam Jafar bin
Muhammad Sadiq (as) nay farmaya:

Jo shakhs mere Aabaa (as) aur Aulad (as) mein se Aaimma (as) ka iqraar
karay, lekin mere farzandon mein se Mahdi (ajtf) ka inkaar kare, woh aisa
hay jaisay tamaam Ambiyaa (as) ko maanay aur Muhammad (saww) ki
nabuwwat ka inkaar karay. Main ne arz kia: Aay mere Aaqa (as)! Aap ki
aulad mein Mahdi (ajtf) kon hain? Farmaya: Saatwain Imam (as) ke baad
mere farzandon mein se paanchwain, jo tum se ghaaib honge aur
tumhaaray liay un ka naam lena jaiz nahi hoga. 3

Aathwee Hadees

Imam Moosa Kazim (as) ne farmaya:

Jab Saathway Imam ke baad paanchwain farzand gaaib ho jaain gay toh
apnay deen ke baaray mein ALLAH se dar’tay rehna, khabardaar koi
tumhay is deen se na hataa day. Aay mere beto! Beshak is amr (Imamat)
ke saahib kay liay aik gaybat zaroor hogi, yahan tak ke jo log us ke gaail
thay woh bhi shak mein par’ jaain gay. Yeh mehaz ALLAH ki taraf se aik
aazmaaish hay, jis ke zariay wo apnay bandon ko aazmay ga.?

Nawee Hadees

Imam Ali bin Mosa Al-Reza (as) se pochha gaya: Aay Farzand-e-Rasool
Khuda (saww), Aap Ahlay Bait (as) mein se Qaim (ajtf) kon hain? Aap ne
farmaya:

Mera chotha farzand, kaneezon ki Sayyadah (sa) ka beta Qaim (ajtf) hay,
jis ke zariay ALLAH zameen ko har tarah ke zulm-jor se paak farmay ga.
Woh aisa hoga ke log us ki wiladat mein shak karain gay, woh khurooj se
pehlay gaaib hoga. Jab woh zuhoor farmay ga toh zameen us ke noor se
jag-maga uthay gee aur adl ka taraazoo nasb kia jaay ga, yahan tak ke koi
kisi par zulm na kare. Us ke liay zameen samait di jaay gi, us ka saaya na
hoga, aasmaan se aik munaadi nida day ga jisay tamaam ahl-e-zameen
sunay gee kay: Khabardaar! ALLAH ki Hujjat (ajtf) BaituLLAH ke paas
zaahir ho gayi hay, pas us ki pairawi karo, kionkay haq us ke saath aur us
mein hay. 2

Daswee Hadees

Imam Muhammad Taqi (as) ne Abdul Azeem Hasani (ra) ke sawaal ke
jawab mein farmaya:

Aay Abul Qasim! Hum mein se har aik ALLAH ke hukm se Qaim (ajtf) aur
deen ki taraf hidaayat dene wala hay, lekin woh Qaim (ajtf) jis ke zariay
ALLAH zameen ko kufr aur inkaar karne walon se paak farmay ga aur adl-

o-insaaf se bhar dega, aisa shakhs hay jis ki wiladat logon se makhfi hogi,
woh un se posheeda raha ga aur us ka naam lena haraam hoga. Woh
Rasool ALLAH (saww) ke hum-naam aur hum-kunyat hoga, zameen us ke
liay samait di jaay gi, har sakht cheez us ke liay narm ho jaay gi, un ke
saathi Ashaab-e-Badr ke baraabar, yani teen sau tayrah(313) afraad
dunya ke mukhtalif atraf se us ke gird jama hongay. ALLAH ke is farmaan
ke mutaabiqg: "Jahan kahi bhi tum ho ALLAH tum sab ko jama kar day ga,
beshak ALLAH har cheez par qaadir hay." Jab yeh khaalis ashaab un ke
paas jama ho jaain gay toh ALLAH un ke amr ko zaahir karay ga, aur jab
un ki tadaad das hazaar(10,000) tak pohnch jaay gi toh ALLAH ke hukm se
khurooj karay ga aur barabar ALLAH ke dushmanon ko gatl karta rahay ga
yahan tak ke ALLAH raazi ho jaaye. Abdul Azeem (ra) ne arz kia: MOla!
Aap (as) kaisay jaanain gay ke ALLAH raazi ho gaya hay? Farmaya: Us ke
dil mein rehmat daal di jaay gi, aur jab woh Madeena mein dakhil hoga
toh Laat-0-Uzza (zaalim awwal o duwwum) ko nikaal kar jalaa day ga.

Giyarhwee Hadees

Imam Ali Nagi (as) ne farmaya:

Mera janasheen mere baad mera beta Hasan (as) hai, lekin mere bete ke
baad ke janasheen ke baaray mein tumhara kia haal hoga? Main ne arz
kia: Mola! Woh kion? Farmaya: Is liay ke tum us ke wujood ko naheen
dekho gay aur tumharay liay us ka naam lena jaiz naheen hoga. Main ne
pocha: Phir hum usay kaisay yaad karay? Farmaya: Kaho "Hujjat Aalay

Muhammad (sa)."?

Baarhwen Hadees

Imam Hasan Askari (as) se Ahmad bin Ishaaqg ne poocha:

Ahmad bin Ishaaq ne sawaal kia: Mola (as)! Hazrat Khizr aur Zulgarnain ki
tarah us (Imam Mehdi (ajtf)) mein kon si sunnat jari hogi? Farmaya: Aay
Ahmad! Tool-e-Gaybat. Main ne arz kia: Aay Farzand-e-Rasool (saww)!
Kia waagai un ki gaybat taweel hogi? Farmaya: Haan, mere Rabb ki
gasam! Yahan tak ke is amr ke aksar qaaileen bhi palat jaayain gay aur sirf
wohi bagi rahain gay jin se ALLAH ne hamaari wilayat ka ehad lia hoga, un
ke dilon mein ieemaan likh dia hoga aur apni taraf se un ki roh ko
taqwiyyat di hogi.?

Main arz karta hon: Yeh hadees jis ka ibtidaaiee hissah yahan zikr howa,
us se pehlay dua ki fazeelaton ke baab mein chodhveen hadees ke tehat
guzar chuki hay.

Teesri Fasal

Yeh jaan lena zaroori hay ke Hazrat Saahib-ul-Amr (ajtf) ke zuhoor ke liay
ahadees mein koi moayyan waqt mugarrar nahin kia gaya hay.
Chunanchay "Gaybat Numani" mein Imam Jafar Sadiq (as) se marwi hay
ke Aap (as) ne Abu Baseer se farmaya:

PICOICA UKt TN ”“\w””’dtix;‘éﬁjwc,.goﬁ@

‘duw\r,w‘de,wwL;;’ ’“d;\M‘uqJ,hub}Ls "wm

IS Ca L 5 B B 55
Hum Ahlay Bait (as) waqt mugarrar nahin karte, neez Hazrat
Muhammad (saww) ne farmaya hay: "Wagqt bataane waale jhootay
hain." Aay Abu Muhammad! Is Amr (Zuhoor) se pehle paanch(5)
nishaaniyan zaroor hongi: Pehli nishaani Ramzan ke mahinay mein

aasmani nida, doosri Sufyani ka khurooj, teesri Khurasani ka khurooj,
chauthi Nafs-e-Zakayyah ka qatal, paanchvee nishani yeh hogi ke Bayda
ke magaam par zameen dhans jaay gi.

Yahan hum aik arizah (tehreer) ka zikr karte hain jo Hazrat HujjatuLLAH
(ajtf) ki khidmat mein bheji jaati hay, jaisa ke Bihar-ul-Anwar® mein zikr
kia gaya hay:

Yeh arizah tehreer kia jaata hay, gin kar rakha jaata hay aur paak mitti

mein lapait kar kisi darya ya chashmay mein daal dia jaata hay, aur dalnay
wala yeh kehta hay:

Aay mere Sardar, aay Abul Qasim, aay Hussain bin Roh (ra), aap par
salam ho! Main gawahi deta hon ke aap ki wafat ALLAH ki rah mein
howi, aur aap ALLAH ke paas zindah aur rizq paanay waalay hain. Main
ne aap se aap ki us hayaat mein khitab kia jo aap ke liay ALLAH ke
nazdeek hay. Yeh meri tehreer aur meri haajat hay jo main ne hamaaray

Mola (as) ki khidmat mein paish ki hay, pas aap isay un tak pohncha
dijiay, kionkay aap hi motamad aur amaanat-dar hain.

BismiLLAH ir-Rahman ir-Raheem

Main ne Aap (ajtf) ki khidmat mein, aay mere Mola, durood-o-salam hon
Aap (ajtf) par, yeh arizah tehreer kia hay, ALLAH ki bargah mein faryaad
kartay howay, aur Aap (ajtf) ke wasilay se panah lete howay, us
muaamalay mein jo mujhe achanak aa pohncha hay, mere dil ko
mashghool kar dia hay, meri soch ko parayshan kar dia hay, meri agal ke

baz hissay ko salb kar lia hay, aur ALLAH ki ata karda naymaton ko meri
nazar mein badal kar rakh dia hay.

Is museebat ke tasawwur nay mujhay apnay doston se tanha kar dia,
mere gareeb tareen azeez bhi mujh se dor ho gaye, meri tadbeeray us
ke dafa karne se aajiz aa gaiee, mera sabr aur quwwat mujhay us ke
bardaasht karnay mein dhoka de gaya.

Pas main ne is muamlay mein Aap (ajtf) ki bargah ka rukh kia aur apnay
kaam mein ALLAH par aur Aap (ajtf) par bharosa kia, aur is museebat ke
dafa karnay mein Aap (ajtf) ki shafaat par bharosa kia, Aap (ajtf) ke us
mugaam ki ma’rifat ke saath jo Aap (ajtf) ko ALLAH Rabbul Aalameen ke
nazdeek hasil hay, jo tamam umoor ka mudabbir aur maalik hay.

Main Aap (ajtf) par bharosa karta hon ke Aap (ajtf) jaldi se ALLAH ki
bargah mein mairay liay shafaat farmay gay, aur mujhay yageen hay kay
ALLAH mere baray mein Aap ki dua ko gabool karay ga aur meri hajat
puri farmay ga. Aap (ajtf), aay mere Mola, mere husn-e-zann aur
umidon ke pura karne ke sab se ziyadah sazawaar hain,

is muamilay (yahan apni hajat likhain..........cccceeeveeeeevencceieenns ) mein, jis
ko main uthanay ki tagat nahin rakhta aur na hi us par sabr kar sakta
hon, agarchay main apni bad-aamaliyon aur wajibat mein kotahiyoon ki
wajah se is ka aur is se ziyadah ka laiq hon.

Pas aay mere Mola (ajtf), ALLAH aap (ajtf) par durood bhaijay, mujhay
us waqt madad dijiay jab main baybasi ke alam mein hon, aur ALLAH ki
bargah mein meri taraf se dua pesh kijiaye, is se pehle ke halakat aa
pohnche aur dushmanon ko mujh par khushi naseeb ho.

Beshak Aap (ajtf) hi ke wasilay se mujh par naymatain pehlaay gaiee,
pas ALLAH se mere liay izzat wali nusrat aur gareeb fath ka sawal kijiay,
jo umeedon ke pura honay, kamon ke umdah aaghaz-o-anjam, aur har

hal mein tamam khofon se amaan ka zaria ho.

Beshak ALLAH jo chahay karta ha, aur wohi mera kafi aur behtareen
karsaaz hay, ibtida se anjam tak.

